
ІНСТРУКТЫЎНА-МЕТАДЫЧНАЕ ПІСЬМО

МІНІСТЭРСТВА АДУКАЦЫІ РЭСПУБЛІКІ БЕЛАРУСЬ 

«Аб дзейнасці ўстаноў дашкольнай, агульнай сярэдняй і спецыяльнай адукацыі, структурных падраздзяленняў устаноў абласных (Мінскага гарадскога) выканаўчых камітэтаў, гарадскіх, раённых выканаўчых камітэтаў, мясцовых адміністрацый раёнаў у гарадах, якія ажыццяўляюць дзяржаўна-ўладныя паўнамоцтвы 
ў сферы адукацыі, пры арганізацыі адукацыйнага працэсу для вучняў з асаблівасцямі псіхафізічнага развіцця 
ў 2024/2025 навучальным годзе» 
ЯКАСЦЬ АДУКАЦЫІ

Указам Прэзідэнта Рэспублікі Беларусь ад 27 лістапада 2023 г. № 375 2024 год аб’яўлены Годам якасці. Забеспячэнне якасці адукацыі – сукупнасць мерапрыемстваў, якія ахопліваюць усе этапы адукацыйнай дзейнасці ўстановы адукацыі (прафесійную кампетэнтнасць педагагічных кадраў, арганізацыю адукацыйнага працэсу, арганізацыю самакантролю за забеспячэннем якасці адукацыі, арганізацыю кіраўніцкай дзейнасці, удзел у эксперыментальнай, інавацыйнай дзейнасці, іншыя аспекты) і накіраваныя на дасягненне адпаведнасці адукацыі адукацыйнаму стандарту, вучэбна-праграмнай дакументацыі адукацыйных праграм, іншым патрабаванням, прадугледжаным Кодэксам Рэспублікі Беларусь аб адукацыі (далей – Кодэкс) і іншымі актамі заканадаўства, у тым ліку ў дачыненні да вучняў з асаблівасцямі псіхафізічнага развіцця (далей – АПФР).
З мэтай павышэння якасці сістэмы адукацыі неабходна ў поўным аб’ёме і ва ўстаноўленыя тэрміны забяспечыць рэалізацыю:

Плана мерапрыемстваў па правядзенні ў 2024 годзе Года якасці (пастанова Савета Міністраў Рэспублікі Беларусь ад 16 студзеня 2024 г. 
№ 41);

Праграмы развіцця нацыянальнай сістэмы забеспячэння якасці адукацыі да 2025 года і на перспектыву да 2030 года (пастанова Міністэрства адукацыі Рэспублікі Беларусь ад 31 кастрычніка 2023 г. 
№ 329);

Комплексу мерапрыемстваў па рэалізацыі рэспубліканскага плана мерапрыемстваў па правядзенні ў 2024 годзе Года якасці, зацверджанага пастановай Савета Міністраў Рэспублікі Беларусь ад 16 студзеня 2024 г. 
№ 41 (загад Міністра адукацыі Рэспублікі Беларусь ад 5 лютага 2024 г. 
№ 42). 
Дадзеныя дакументы размешчаны на нацыянальным адукацыйным партале: https://adu.by/ru/homeru/news/aktualnaya-informatsiya/2024-god-kachestva.html.

Прыярытэтныя напрамкі ўдасканалення сістэмы спецыяльнай адукацыі вызначаны Канцэпцыяй развіцця сістэмы адукацыі Рэспублікі Беларусь да 2030 года, зацверджанай пастановай Савета Міністраў Рэспублікі Беларусь ад 30 лістапада 2021 г. № 683, і будуць канкрэтызаваны ў Канцэпцыі падрыхтоўкі асоб з асаблівасцямі псіхафізічнага развіцця да працоўнай дзейнасці, сямейнага жыцця, іх сацыялізацыі і інтэграцыі ў грамадства на 2025–2027 гады, распрацоўка якой завяршаецца ў цяперашні час.

Звяртаем увагу, што пры арганізацыі адукацыйнага працэсу для вучняў з асаблівасцямі псіхафізічнага развіцця (далей – АПФР) неабходна таксама кіравацца наступнымі інструктыўна-метадычнымі пісьмамі Міністэрства адукацыі: 
«Аб дзейнасці ўстаноў адукацыі, якія рэалізуюць адукацыйную праграму дашкольнай адукацыі, структурных падраздзяленняў устаноў абласных (Мінскага гарадскога) выканаўчых камітэтаў, гарадскіх, раённых выканаўчых камітэтаў, мясцовых адміністрацый раёнаў у гарадах, якія ажыццяўляюць дзяржаўна-ўладныя паўнамоцтвы ў сферы адукацыі, у 2024/2025 навучальным годзе»;
«Аб арганізацыі ў 2024/2025 навучальным годзе адукацыйнага працэсу пры вывучэнні вучэбных прадметаў і правядзенні факультатыўных заняткаў пры рэалізацыі адукацыйных праграм агульнай сярэдняй адукацыі»;
«Аб арганізацыі адукацыйнага працэсу пры атрыманні дашкольнай, агульнай сярэдняй і спецыяльнай адукацыі дома»;

«Аб арганізацыі дзейнасці ўстаноў адукацыі, якія рэалізуюць адукацыйную праграму дашкольнай адукацыі, адукацыйную праграму спецыяльнай адукацыі на ўзроўні дашкольнай адукацыі, адукацыйную праграму спецыяльнай адукацыі на ўзроўні дашкольнай адукацыі для асоб з інтэлектуальнай недастатковасцю ў летні перыяд»;

«Аб арганізацыі работы бібліятэк устаноў адукацыі, якія рэалізуюць адукацыйныя праграмы агульнай сярэдняй адукацыі, адукацыйныя праграмы спецыяльнай адукацыі на ўзроўні агульнай сярэдняй адукацыі».
I. ІНФАРМАЦЫЙНА-ПРАВАВАЯ ПАДТРЫМКА АДУКАЦЫЙНАГА ПРАЦЭСУ
Нацыянальным цэнтрам прававой інфармацыі Рэспублікі Беларусь (далей – НЦПІ) рэкамендавана ў адукацыйным працэсе выкарыстоўваць афіцыйныя крыніцы прававой інфармацыі, у тым ліку пры арганізацыі дзейнасці ўстаноў адукацыі, якія рэалізуюць адукацыйную праграму спецыяльнай адукацыі на ўзроўні дашкольнай адукацыі, адукацыйную праграму спецыяльнай адукацыі на ўзроўні дашкольнай адукацыі для асоб з інтэлектуальнай недастатковасцю, адукацыйную праграму спецыяльнай адукацыі на ўзроўні агульнай сярэдняй адукацыі, адукацыйную праграму спецыяльнай адукацыі на ўзроўні агульнай сярэдняй адукацыі для асоб з інтэлектуальнай недастатковасцю.
Першакрыніцай дакладнай і актуальнай прававой інфармацыі з’яўляецца эталонны банк даных (далей – БД) прававой інфармацыі Рэспублікі Беларусь, які фарміруецца НЦПІ і распаўсюджваецца ў складзе інфармацыйна-пошукавых сістэм «ЭТАЛОН» і «ЭТАЛОН-ONLINE» (www.etalonline.by). Гэтыя сістэмы дазваляюць атрымаць доступ да афіцыйнай прававой інфармацыі ў актуальным стане і змяшчаюць не толькі ўвесь масіў заканадаўства Рэспублікі Беларусь, але і матэрыялы судовай і правапрымяняльнай практыкі, формы дакументаў.
БД «Адукацыя» (https://etalonline.by/dokumenty-po-temam/?tbd=35) змяшчае прававыя акты, якія рэгулююць грамадскія адносіны ў сферы адукацыі, пытанні атрымання адукацыі розных ступеней і ўзроўняў, сацыяльнай падтрымкі і абароны вучняў, арганізацыю аздараўлення дзяцей, напрамкі дзяржаўнай маладзёжнай палітыкі, у тым ліку па сацыяльнай падтрымцы адораных вучняў і студэнтаў, акты міжнароднага супрацоўніцтва ў сферы адукацыі, а таксама прававыя акты, якія рэгламентуюць прафесійную дзейнасць педагагічных работнікаў.

У БД «Тэхнічныя нарматыўныя прававыя акты» (https://etalonline.by/dokumenty-po-temam/?tnpa=19) уключаны адукацыйныя стандарты і нарматыўныя прававыя акты, якія з’яўляюцца структурнымі элементамі навукова-метадычнага забеспячэння адукацыі (вучэбныя праграмы, вучэбныя планы і інш.), а таксама формы цэнтралізаваных і нецэнтралізаваных дзяржаўных статыстычных назіранняў, даведачная інфармацыя аб вядзенні дзяржаўнай справаздачнасці, формы ведамаснай справаздачнасці і ўказанні па іх запаўненні.
БД «Правы непаўналетніх» (https://etalonline.by/dokumenty-po-temam/?tbd=31) змяшчае дакументы аб прававым становішчы дзяцей, атрыманні імі адукацыі, пытаннях, звязаных з прафілактыкай безнагляднасці непаўналетніх і інш.
Усе дакументы, прадстаўленыя ў БД, сістэматызаваны па тэматычных раздзелах. Тэксты нарматыўных прававых актаў знаходзяцца ў актуальным стане. 
У мэтах выхавання правасвядомасці ў дзяцей і падлеткаў створаны і функцыянуе праект «Дзіцячы прававы сайт» (https://mir.pravo.by), які дапамагае дзецям зразумець, што такое права, і атрымаць першапачатковыя юрыдычныя веды аб заканадаўстве Рэспублікі Беларусь і правах грамадзян нашай краіны. Інфармацыя падаецца ў займальнай і даступнай форме, у тым ліку праз гульнявыя сітуацыі, рашэнне якіх спрыяе набыццю дзіцем навыкаў правамерных паводзін.
Комплексную інфармацыйную падтрымку ўдзельнікам адукацыйнага працэсу забяспечвае Нацыянальны адукацыйны партал (https://adu.by). У дапамогу педагагічным работнікам рэкамендуюцца наступныя раздзелы партала: 

«Нарматыўныя прававыя дакументы» (прадстаўлены актуальныя нарматыўныя прававыя акты, якія рэгламентуюць адукацыйную дзейнасць устаноў дашкольнай, агульнай сярэдняй, спецыяльнай адукацыі, устаноў дадатковай адукацыі дзяцей і моладзі): https://adu.by/ Галоўная / Нарматыўныя прававыя дакументы; 
«Адукацыйны працэс. 2024/2025 навучальны год» (прадстаўлена вучэбна-праграмная дакументацыя (вучэбныя планы, праграмы) адукацыйных праграм спецыяльнай адукацыі, інструктыўна-метадычныя пісьмы Міністэрства адукацыі, метадычныя рэкамендацыі, пералікі вучэбных выданняў, іншыя актуальныя матэрыялы): https://adu.by/ Галоўная / Адукацыйны працэс. 2024/2025 навучальны год / Спецыяльная адукацыя;

«Прававая культура ўдзельнікаў адукацыйнага працэсу» (размешчаны нарматыўныя прававыя дакументы, электронны кантэнт, які накіраваны на аказанне прававой падтрымкі ўдзельнікам адукацыйнага працэсу, іншыя матэрыялы): https://www.adu.by/ Галоўная / Інфармацыя для педагогаў / Прававая культура ўдзельнікаў адукацыйнага працэсу; 
«Сацыяльна-педагагічная і псіхалагічная служба ўстановы адукацыі» (размешчаны нарматыўныя прававыя дакументы, праграмна-планіруючая дакументацыя, інструктыўна-метадычныя пісьмы, метадычныя матэрыялы, вучэбна-метадычная літаратура): https://www.adu.by/

 HYPERLINK "https://adu.by/ru/homeru/obrazovatelnyj-protsess-2023-2024-uchebnyj-god/sotsialno-pedagogicheskaya-i-psikhologicheskaya-sluzhba-uchrezhdeniya-obrazovaniya?format=html"  Галоўная / Адукацыйны працэс. 2024/2025 навучальны год / Сацыяльна-педагагічная і псіхалагічная служба ўстановы адукацыі; 
«Дадатковая адукацыя дзяцей і моладзі» (размешчаны нарматыўныя прававыя дакументы і інструктыўна-метадычныя матэрыялы ў сферы дадатковай адукацыі дзяцей і моладзі, тыпавыя праграмы дадатковай адукацыі дзяцей і моладзі, вучэбна-метадычная літаратура): https://www.adu.by/ Галоўная / Адукацыйны працэс. 2024/2025 навучальны год / Дадатковая адукацыя дзяцей і моладзі.

На нацыянальным адукацыйным партале функцыянуе раздзел «Арганізацыя выхавання» (https://vospitanie.adu.by), у якім размешчаны нарматыўныя прававыя акты і праграмна-планіруючая дакументацыя выхавання, інструктыўна-метадычныя матэрыялы ў сферы выхавання, артыкулы па тэорыі і практыцы выхавання, вучэбна-метадычная літаратура па выхаванні, іншыя матэрыялы. 

Звяртаем увагу на раздзел нацыянальнага адукацыйнага партала «Пыталіся – адказваем» (тут можна задаць пытанне і атрымаць аператыўна адказ спецыяліста): https://adu.by/ Галоўная / Пыталіся – адказваем. 

II. НАВУКОВА-МЕТАДЫЧНАЕ ЗАБЕСПЯЧЭННЕ
2.1. Вучэбна-праграмная дакументацыя адукацыйных праграм спецыяльнай адукацыі
2.1.1. Вучэбныя планы спецыяльнай адукацыі 
Адукацыйны працэс ва ўстановах адукацыі, якія рэалізуюць адукацыйныя праграмы спецыяльнай адукацыі на ўзроўні дашкольнай адукацыі, ажыццяўляецца з выкарыстаннем тыпавога вучэбнага плана спецыяльнай адукацыі на ўзроўні дашкольнай адукацыі, вучэбнага плана цэнтра карэкцыйна-развіваючага навучання і рэабілітацыі для выхаванцаў з цяжкімі, множнымі парушэннямі ў фізічным і (або) псіхічным развіцці, зацверджаных пастановай Міністэрства адукацыі Рэспублікі Беларусь ад 24 жніўня 2022 г. № 286.

Пералік карэкцыйных заняткаў у тыпавым вучэбным плане спецыяльнай адукацыі на ўзроўні дашкольнай адукацыі ўключае карэкцыйныя заняткі для розных катэгорый выхаванцаў з АПФР. Вучэбныя гадзіны, вызначаныя на правядзенне карэкцыйных заняткаў, не ўлічваюцца ў максімальную дапушчальную вучэбную нагрузку на тыдзень на аднаго выхаванца.

На аснове тыпавога вучэбнага плана спецыяльнай адукацыі на ўзроўні дашкольнай адукацыі распрацоўваецца вучэбны план спецыяльнага дзіцячага сада, іншай арганізацыі, індывідуальнага прадпрымальніка, якія ажыццяўляюць адукацыйную дзейнасць і рэалізуюць адукацыйную праграму спецыяльнай адукацыі на ўзроўні дашкольнай адукацыі, адукацыйную праграму спецыяльнай адукацыі на ўзроўні дашкольнай адукацыі для асоб з інтэлектуальнай недастатковасцю, на бягучы навучальны год, які зацвярджаецца кіраўніком спецыяльнага дзіцячага сада, іншай арганізацыі, індывідуальным прадпрымальнікам, якія ажыццяўляюць адукацыйную дзейнасць (далей – вучэбны план спецыяльнага дзіцячага сада).

Выбар карэкцыйных заняткаў для ўключэння ў вучэбны план спецыяльнага дзіцячага сада ажыццяўляецца з улікам рэкамендацый Дзяржаўнага цэнтра карэкцыйна-развіваючага навучання і рэабілітацыі (далей – ЦКРНіР). 
Вучэбны план ЦКРНіР для выхаванцаў з цяжкімі, множнымі парушэннямі ў фізічным і (або) псіхічным развіцці ўключае ў сябе пералік адукацыйных абласцей, якія змяшчаюць асновы ведаў аб навакольным свеце, даступныя для засваення названымі асобамі, а таксама забяспечваюць набыццё імі навыкаў самаабслугоўвання. Вучэбныя гадзіны, прадугледжаныя вучэбным планам ЦКРНіР для выхаванцаў з цяжкімі, множнымі парушэннямі ў фізічным і (або) псіхічным развіцці, вызначаныя на правядзенне карэкцыйных заняткаў, не ўлічваюцца ў максімальным дапушчальным аб’ёме вучэбнай нагрузкі на тыдзень на аднаго выхаванца.

На аснове вучэбнага плана ЦКРНіР для выхаванцаў з цяжкімі, множнымі парушэннямі ў фізічным і (або) псіхічным развіцці ЦКРНіР распрацоўвае вучэбны план на бягучы навучальны год.

Карэкцыйныя заняткі праводзіць настаўнік-дэфектолаг. Выбар напрамку, колькасці і формы правядзення карэкцыйных заняткаў (індывідуальная, падгрупавая або групавая) ажыццяўляецца на падставе заключэння ЦКРНіР. 
Тыпавым вучэбным планам спецыяльнай адукацыі на ўзроўні дашкольнай адукацыі пры рэалізацыі зместу адукацыйных галін «Развитие речи» і «Развіццё маўлення» прадугледжана:

засваенне адной з дадзеных адукацыйных галін у рабоце з дзецьмі з парушэннем слыху, цяжкімі парушэннямі маўлення, інтэлектуальнай недастатковасцю, расстройствамі аўтыстычнага спектра ў залежнасці ад выбару мовы навучання і выхавання законнымі прадстаўнікамі выхаванцаў;

засваенне дзвюх дзяржаўных моў адначасова, пачынаючы з другога паўгоддзя ў другой малодшай групе (ад 3 да 4 гадоў) у рабоце з дзецьмі з парушэннямі зроку, з парушэннямі функцый апорна-рухальнага апарату, цяжкасцямі ў навучанні. 

Звяртаем увагу, што ў нерэгламентаванай дзейнасці на працягу дня магчыма выкарыстанне дзвюх моў незалежна ад катэгорыі выхаванцаў з АПФР (гульні, заданні, літаратурныя і музычныя творы і г. д.). 
Адукацыйны працэс ва ўстановах адукацыі, якія рэалізуюць адукацыйныя праграмы спецыяльнай адукацыі на ўзроўні агульнай сярэдняй адукацыі, ажыццяўляецца з выкарыстаннем вучэбных планаў спецыяльнай адукацыі на ўзроўні агульнай сярэдняй адукацыі, зацверджаных пастановай Міністэрства адукацыі Рэспублікі Беларусь 
ад 22 жніўня 2024 г. № 106.
Звяртаем увагу на наступныя змяненні ў вучэбных планах спецыяльнай адукацыі на ўзроўні агульнай сярэдняй адукацыі:

пералікі вучэбных прадметаў у вучэбным плане спецыяльнай школы, спецыяльнай школы-інтэрната для вучняў з цяжкімі парушэннямі маўлення, вучэбным плане другога аддзялення спецыяльнай школы, спецыяльнай школы-інтэрната для вучняў з парушэннем слыху, вучэбным плане першага аддзялення спецыяльнай школы, спецыяльнай школы-інтэрната для вучняў з парушэннем слыху, вучэбным плане спецыяльнай школы, спецыяльнай школы-інтэрната для вучняў з парушэннямі зроку, вучэбным плане спецыяльнай школы, спецыяльнай школы-інтэрната для вучняў з цяжкасцямі ў навучанні, спецыяльнай школы-інтэрната для вучняў з парушэннямі функцый апорна-рухальнага апарата дапоўнены вучэбным прадметам «Гісторыя Беларусі ў кантэксце сусветнай гісторыі», які вывучаецца ў X (XI) класах з улікам тэрміну атрымання адукацыі на 
I ступені агульнай сярэдняй адукацыі; 
у вучэбным плане спецыяльнай школы, спецыяльнай школы-інтэрната для вучняў з парушэннямі функцый апорна-рухальнага апарата прадугледжаны вучэбныя гадзіны на вывучэнне вучэбнага прадмета «Інфарматыка» для вучняў VI (VII)–XI (XII) класаў, якія засвойваюць змест адукацыйнай праграмы спецыяльнай адукацыі на ўзроўні агульнай сярэдняй адукацыі, дома;
вывучэнне вучэбнага прадмета «Гісторыя Беларусі» ў вучэбным плане першага аддзялення спецыяльнай школы, спецыяльнай школы-інтэрната для вучняў з інтэлектуальнай недастатковасцю пачынаецца з VII класа, што дазваляе сінхранізаваць яго з тыпавым вучэбным планам сярэдняй школы, зацверджаным пастановай Міністэрства адукацыі Рэспублікі Беларусь ад 24 красавіка 2024 г. № 47;
у вучэбным плане другога аддзялення спецыяльнай школы, спецыяльнай школы-інтэрната для вучняў з парушэннем слыху павялічана на 1 вучэбную гадзіну колькасць вучэбных гадзін пры вывучэнні вучэбнага прадмета «Чалавек і свет» у I класе пры арганізацыі атрымання спецыяльнай адукацыі дома. 
Звяртаем увагу, што ў кожным вучэбным плане спецыяльнай адукацыі на ўзроўні агульнай сярэдняй адукацыі прадугледжаны карэкцыйныя заняткі «Фарміраванне сацыяльных паводзін», «Фарміраванне навыкаў камунікацыі і ўзаемадзеяння» для вучняў з расстройствамі аўтыстычнага спектра.
На аснове адпаведнага вучэбнага плана ЦКРНіР для вучняў з цяжкімі, множнымі парушэннямі ў фізічным і (або) псіхічным развіцці, адпаведных вучэбных планаў спецыяльных школ, спецыяльных школ-інтэрнатаў ЦКРНіР, спецыяльныя школы, спецыяльныя школы-інтэрнаты распрацоўваюць адпаведныя вучэбныя планы на бягучы навучальны год.
Вучэбныя планы інтэграванага навучання і выхавання на ўзроўні агульнай сярэдняй адукацыі на бягучы навучальны год распрацоўваюцца:

на аснове адпаведных вучэбных планаў спецыяльных школ, спецыяльных школ-інтэрнатаў установамі агульнай сярэдняй адукацыі, у якіх створаны спецыяльныя класы для рэалізацыі адукацыйных праграм спецыяльнай адукацыі на ўзроўні агульнай сярэдняй адукацыі, і зацвярджаюцца кіраўнікамі гэтых устаноў адукацыі па ўзгадненні з дзяржаўным ЦКРНіР, каардынуючым дзейнасць у сферы спецыяльнай адукацыі на тэрыторыі адпаведнай адміністрацыйна-тэрытарыяльнай (тэрытарыяльнай) адзінкі, заснавальнікамі гэтых устаноў адукацыі;

на аснове тыпавога вучэбнага плана сярэдняй школы і адпаведных вучэбных планаў спецыяльных школ, спецыяльных школ-інтэрнатаў установамі агульнай сярэдняй адукацыі, у якіх створаны класы інтэграванага навучання і выхавання для рэалізацыі адпаведнага віду адукацыйнай праграмы агульнай сярэдняй адукацыі і адукацыйных праграм спецыяльнай адукацыі на ўзроўні агульнай сярэдняй адукацыі, і зацвярджаюцца кіраўнікамі гэтых устаноў адукацыі па ўзгадненні з дзяржаўным ЦКРНіР, каардынуючым дзейнасць у сферы спецыяльнай адукацыі на тэрыторыі адпаведнай адміністрацыйна-тэрытарыяльнай (тэрытарыяльнай) адзінкі, заснавальнікамі гэтых устаноў адукацыі.
2.1.2. Праграмы спецыяльнай адукацыі
Праграмы спецыяльнай адукацыі размешчаны на нацыянальным адукацыйным партале: https://adu.by/ Галоўная / Адукацыйны працэс. 2024/2025 навучальны год / Спецыяльная адукацыя / Вучэбныя праграмы.
На ўзроўні дашкольнай адукацыі разам з адпаведнымі праграмамі спецыяльнай адукацыі для дзяцей з цяжкасцямі ў навучанні, з парушэннямі функцый апорна-рухальнага апарата пры вызначэнні зместу работы па адукацыйных галінах тыпавога вучэбнага плана спецыяльнай адукацыі на ўзроўні дашкольнай адукацыі рэкамендуецца выкарыстоўваць вучэбную праграму дашкольнай адукацыі. Спецыфіка яе рэалізацыі для дзяцей гэтых катэгорый вызначаецца ўмовамі, выбарам сродкаў, форм, метадаў, спецыяльных прыёмаў навучання; арганізацыяй адаптыўнага адукацыйнага асяроддзя з улікам адукацыйных патрэбнасцей выхаванцаў.

Адукацыйны працэс для выхаванцаў з парушэннямі зроку ва ўстановах адукацыі, якія рэалізуюць адукацыйныя праграмы спецыяльнай адукацыі на ўзроўні дашкольнай адукацыі, рэкамендуецца арганізоўваць у адпаведнасці з адаптаваным зместам вучэбнай праграмы дашкольнай адукацыі для дзяцей з парушэннямі зроку. Пры гэтым назвы і структуру раздзелаў, змест вучэбнага матэрыялу неабходна суадносіць з вучэбнай праграмай дашкольнай адукацыі, зацверджанай пастановай Міністэрства адукацыі Рэспублікі Беларусь ад 4 жніўня 2022 г. № 229.

Змест карэкцыйных заняткаў з выхаванцамі з АПФР вызначаецца адпаведнымі праграмамі карэкцыйных заняткаў, размешчаных на нацыянальным адукацыйным партале.
Да 2024/2025 навучальнага года падрыхтаваны праграмы спецыяльнай адукацыі на ўзроўні агульнай сярэдняй адукацыі:
для першага аддзялення спецыяльнай школы, спецыяльнай школы-інтэрната для вучняў з інтэлектуальнай недастатковасцю:
вучэбная праграма па вучэбным прадмеце «Беларуская мова», 
I–V класы (з беларускай мовай навучання і выхавання);

вучэбная праграма па вучэбным прадмеце «Литературное чтение», ІII–V класы (з рускай мовай навучання і выхавання);
вучэбная праграма па вучэбным прадмеце «Математика» («Матэматыка»), VI–X класы;
вучэбная праграма па вучэбным прадмеце «Трудовое обучение» («Працоўнае навучанне»), VI–X класы;

вучэбная праграма па вучэбным прадмеце «Элементы компьютерной грамоты» («Элементы камп’ютарнай граматы»), VI–X класы; 
вучэбная праграма па вучэбным прадмеце «Беларуская мова», 
VІ–Х класы (з беларускай мовай навучання і выхавання); 

вучэбная праграма па вучэбным прадмеце «Літаратурнае чытанне», VІ–Х класы (з беларускай мовай навучання і выхавання); 
вучэбная праграма па вучэбным прадмеце «Социально-бытовая ориентировка» («Сацыяльна-бытавая арыенціроўка»), I–V класы;
вучэбная праграма па вучэбным прадмеце «Социально-бытовая ориентировка» («Сацыяльна-бытавая арыенціроўка»), VI–Х класы;

для другога аддзялення спецыяльнай школы, спецыяльнай школы-інтэрната для вучняў з інтэлектуальнай недастатковасцю:

вучэбная праграма па вучэбным прадмеце «Элементы грамоты и развитие речи», I–Х класы; 
для спецыяльнай школы, спецыяльнай школы-інтэрната для вучняў з цяжкімі парушэннямі маўлення, спецыяльнай школы, спецыяльнай школы-інтэрната для вучняў з цяжкасцямі ў навучанні: 
вучэбная праграма па вучэбным прадмеце «Беларуская літаратура (літаратурнае чытанне)», II–V класы (з беларускай мовай навучання і выхавання);

вучэбная праграма па вучэбным прадмеце «Русская литература (литературное чтение)», II–V класы (з рускай мовай навучання і выхавання); 
вучэбная праграма па вучэбным прадмеце «Беларуская мова», 
I–V класы (з беларускай мовай навучання і выхавання);

вучэбная праграма па вучэбным прадмеце «Математика» («Матэматыка»), I–V класы;

для другога аддзялення спецыяльнай школы, спецыяльнай школы-інтэрната для вучняў з парушэннем слыху:

вучэбная праграма па вучэбным прадмеце «Предметно-практическое обучение», I–V класы;
вучэбная праграма па вучэбным прадмеце «Математика», I–V класы.
Для выкарыстання ў 2024/2025 навучальным годзе дзяржаўнай установай адукацыі «Акадэмія адукацыі» (далей – Акадэмія адукацыі) падрыхтавана серыя вучэбна-метадычных комплексаў (далей – ВМК) факультатыўных заняткаў па фарміраванні сродкамі праектнай дзейнасці функцыянальнай адукаванасці вучняў устаноў адукацыі, якія рэалізуюць адукацыйныя праграмы агульнай сярэдняй адукацыі, адукацыйныя праграмы спецыяльнай адукацыі на ўзроўні агульнай сярэдняй адукацыі. Факультатыўныя заняткі арыентаваны на фарміраванне функцыянальнай адукаванасці вучняў у розных сферах жыццядзейнасці: сенсорнай, культурна-дасугавай, камунікатыўнай, прафарыентацыйнай, грамадзянска-прававой, эканамічнай, сферы бяспекі жыццядзейнасці.  
Для ўстаноў адукацыі, якія рэалізуюць адукацыйную праграму спецыяльнай адукацыі на ўзроўні агульнай сярэдняй адукацыі, падрыхтаваны наступныя вучэбныя праграмы факультатыўных заняткаў па фарміраванні функцыянальнай адукаванасці:

«Пазнаю навакольны свет. Чую, бачу, ствараю», I–II класы (сенсорная сфера жыццядзейнасці);

«Пазнаю навакольны свет. Школа дабраслоўя», III (IV) клас (культурна-забаўляльная сфера жыццядзейнасці);

«Вучуся жыць у сучасным свеце. Вучымся мець зносіны, вучымся сябраваць», V–VI класы (камунікатыўная сфера жыццядзейнасці);

«Вучуся жыць у сучасным свеце. Школа бяспекі», VII клас (сфера бяспекі жыццядзейнасці);

«Сацыялізуюся ў сучасным свеце. Я ў прафесіі», VIII–IХ класы (прафарыентацыйная сфера жыццядзейнасці);

«Сацыялізуюся ў сучасным свеце. Мае правы і абавязкі», ІХ (X) клас (грамадзянска-прававая сфера жыццядзейнасці);

«Сацыялізуюся ў сучасным свеце. Эканоміка ў дзеянні», XI клас (эканамічная сфера жыццядзейнасці).

Пасля праходжання юрыдычнай экспертызы вучэбныя праграмы па вучэбных прадметах, вучэбныя праграмы факультатыўных заняткаў, праграмы карэкцыйных заняткаў будуць размешчаны на нацыянальным адукацыйным партале.
Для паглыблення і пашырэння ведаў вучняў з АПФР па вучэбных прадметах могуць выкарыстоўвацца вучэбныя праграмы факультатыўных заняткаў для ўстаноў агульнай сярэдняй адукацыі. 

Вучэбныя праграмы факультатыўных заняткаў размешчаны на нацыянальным адукацыйным партале: https://adu.by/ Галоўная / Адукацыйны працэс. 2024/2025 навучальны год / Агульная сярэдняя адукацыя / Вучэбныя прадметы. I–IV класы; https://adu.by/ Адукацыйны працэс. 2024/2025 навучальны год / Агульная сярэдняя адукацыя / Вучэбныя прадметы. V–XI класы. 

Вучэбныя праграмы факультатыўных заняткаў выхаваўчай накіраванасці размешчаны на нацыянальным адукацыйным партале ў раздзеле «Арганізацыя выхавання»: https://vospitanie.adu.by/ Вучэбныя праграмы факультатыўных заняткаў. 

2.2. Вучэбныя выданні
2.2.1. Вучэбныя выданні для вучняў з АПФР (вучэбныя дапаможнікі)
На ўзроўні дашкольнай адукацыі ў новым вучэбным годзе ў адукацыйным працэсе для дзяцей з АПФР выкарыстоўвацца вучэбныя выданні, уключаныя ў «Пералік вучэбных выданняў для выкарыстання ва ўстановах адукацыі, якія рэалізуюць адукацыйную праграму дашкольнай адукацыі, адукацыйныя праграмы спецыяльнай адукацыі на ўзроўні дашкольнай адукацыі, у якасці вучэбных дапаможнікаў для выхаванцаў старшых груп (ад 5 да 7 гадоў) у 2024/2025 навучальным годзе» (зацверджаны Міністрам адукацыі Рэспублікі Беларусь 18.04.2024). 
Пералікі вучэбных выданняў па дашкольнай адукацыі размяшчаюцца на інтэрнэт-партале Міністэрства адукацыі (https://edu.gov.by/urovni-obrazovaniya/doshkolnoe-obrazovanie/doshkolnoe-obrazovanie/informatsiya/nauchno-metodicheskoe-obespechenie), нацыянальным адукацыйным партале (https://adu.by / Галоўная / Адукацыйны працэс. 2024/2025 навучальны год / Дашкольная адукацыя). 
Звяртаем увагу, што ў вучэбных дапаможніках ВМК «Мае першыя ўрокі» прадстаўлены змест як для выхаванцаў старэйшых груп ад 5 да 6 гадоў, так і для выхаванцаў старэйшых груп ад 6 да 7 гадоў. У сувязі з гэтым выдача другога камплекта вучэбных дапаможнікаў выхаванцам старэйшай групы ад 6 да 7 гадоў на другім годзе навучання не прадугледжана – выкарыстоўваюцца раней набытыя вучэбныя дапаможнікі. 

На ўзроўні агульнай сярэдняй адукацыі ў новым вучэбным годзе ў адукацыйным працэсе будуць выкарыстоўвацца вучэбныя выданні, уключаныя ў «Пералік вучэбных дапаможнікаў, якія прыгодныя для выкарыстання ў бібліятэчных фондах устаноў адукацыі, якія рэалізуюць адукацыйныя праграммы спецыяльнай адукацыі на ўзроўні агульнай сярэдняй адукацыі, у 2024/2025 навучальным годзе» (зацверджаны Міністрам адукацыі Рэспублікі Беларусь 30.05.2024). Дадзены дакумент апублікаваны ў бюлетэні «Зборнік нарматыўных дакументаў Міністэрства адукацыі Рэспублікі Беларусь» (№ 8, 2024), размешчаны на нацыянальным адукацыйным партале: https://adu.by/ Галоўная / Адукацыйны працэс. 2024/2025 навучальны год / Спецыяльная адукацыя / Пералікі вучэбных выданняў для ўстаноў спецыяльнай адукацыі. 

Электронныя версіі вучэбных дапаможнікаў размешчаны на нацыянальным адукацыйным партале: https://e-padruchnik-asabliva.adu.by.
Да 2024/2025 навучальнага года падрыхтаваны вучэбны дапаможнік «Беларусь – наша Радзіма. Падарунак Прэзідэнта Рэспублікі Беларусь А. Р. Лукашэнкі першакласніку» (аўтары суправаджальнага тэксту, складальнікі: Л. Ф. Кузняцова, В. І. Цірынава, Н. Г. Ваніна, Д. В. Аўчароў). Вучэбнае выданне абсталявана элементам дапоўненай рэальнасці-аўдыягіда, даступным па QR-кодзе. З дапамогай мабільнага ўстройства вучні змогуць праслухаць інфармацыю па тэме, якой прысвечаны разварот дапаможніка.

Вучэбны дапаможнік прызначаны для арганізацыі вучэбна-пазнавальнай дзейнасці вучняў на вучэбных занятках і ў пазанавучальнай дзейнасці (на класных і інфармацыйных гадзінах, у аб’яднаннях па інтарэсах, групе падоўжанага дня). 

Рэкамендацыі па выкарыстанні ў адукацыйным працэсе дадзенага вучэбнага выдання размешчаны на нацыянальным адукацыйным партале: https://adu.by/ Галоўная / Адукацыйны працэс. 2024/2025 навучальны год / Агульная сярэдняя адукацыя / Вучэбныя прадметы. I–IV класы.
Упершыню выдаецца вучэбны дапаможнік «Жестовый язык» для 
VI класа спецыяльных школ, спецыяльных школ-інтэрнатаў для вучняў з парушэннем слыху аўтара І. К. Русаковіч.
У мэтах забеспячэння шырокага выкарыстання ў адукацыйным працэсе ўстаноў агульнай сярэдняй адукацыі вынікаў расследавання крымінальнай справы аб генацыдзе беларускага народа ў гады Вялікай Айчыннай вайны і пасляваенны перыяд Генеральнай пракуратурай Рэспублікі Беларусь і Міністэрствам адукацыі Рэспублікі Беларусь распрацаваны і выдадзены вучэбныя дапаможнікі:

Геноцид белорусского народа в годы Великой Отечественной войны: учебное пособие для учащихся 1–4-х классов учреждений образования, реализующих образовательные программы общего среднего образования, с белорусским и русским языками обучения и воспитания / сост. : В.В. Толкачев [и др.]. – Минск: Адукацыя і выхаванне, 2023;

Геноцид белорусского народа в годы Великой Отечественной войны: учебное пособие для учащихся 5–9-х классов учреждений образования, реализующих образовательные программы общего среднего образования, с белорусским и русским языками обучения и воспитания / сост. : В. В. Толкачев [и др.]. – Минск : Адукацыя і выхаванне, 2023;

Геноцид белорусского народа в годы Великой Отечественной войны: учебное пособие для учащихся 10–11-х классов учреждений образования, реализующих образовательные программы общего среднего образования, с белорусским и русским языками обучения и воспитания / сост. : В. В. Толкачев [и др.]. – Минск : Адукацыя і выхаванне, 2023.

Метадычныя рэкамендацыі па выкарыстанні ў адукацыйным працэсе дадзеных вучэбных дапаможнікаў размешчаны на нацыянальным адукацыйным партале: https://adu.by/ Галоўная / Інфармацыя для педагогаў / Расследаванне крымінальнай справы аб генацыдзе беларускага народа.
Звяртаем увагу, што дадатковыя матэрыялы, размешчаныя ў падручніках і вучэбных дапаможніках пад QR-кодам, выкарыстоўваюцца толькі па жаданні вучняў пры падрыхтоўцы дамашніх заданняў.

Пры арганізацыі адукацыйнага працэсу неабходна кіравацца таксама інструктыўна-метадычным пісьмом Міністэрства адукацыі Рэспублікі Беларусь «Аб вывучэнні ва ўстановах агульнай сярэдняй адукацыі матэрыялаў аб генацыдзе беларускага народа ў гады Вялікай Айчыннай вайны»: https://adu.by/ Галоўная / Інфармацыя для педагогаў / Расследаванне крымінальнай справы аб генацыдзе беларускага народа.
2.2.2. Вучэбныя выданні для педагагічных работнікаў
Да 2024/2025 навучальнага года падрыхтаваны наступныя вучэбныя выданні:
Горонина, Т. П. Учимся рассуждать. Обучение связному высказыванию детей старшего дошкольного возраста с тяжелыми нарушениями речи : учебное наглядное пособие для учреждений образования, реализующих образовательную программу специального образования на уровне дошкольного образования / Т. П. Горонина. – Минск : Адукацыя і выхаванне, 2024;
Кислякова, Ю. Н. Обучение грамоте учащихся с интеллектуальной недостаточностью : учебно-методическое пособие для педагогических работников учреждений образования, реализующих образовательные программы специального образования на уровне общего среднего образования для лиц с интеллектуальной недостаточностью / Ю. Н. Кислякова. – Минск : Академия образования, 2024;
Педагогическое сопровождение формирования социально-бытовой компетенции у учащихся с особенностями психофизического развития в условиях семьи: пособие для педагогических работников учреждений образования, реализующих образовательные программы общего среднего и специального образования / под ред. О. С. Хруль. – Минск : Академия образования, 2024;
Формирование функциональной грамотности учащихся с особенностями психофизического развития в различных сферах жизнедеятельности в условиях инклюзивного образования : пособие для педагогических работников учреждений образования, реализующих образовательные программы общего среднего образования, образовательные программы специального образования на уровне общего среднего образования / О. С. Хруль [и др.]; под ред. О. С. Хруль. – Минск : Академия образования, 2024.
Выдавецтва «Адукацыя і выхаванне» па замове Міністэрства адукацыі выпусціла серыі кніг «Славим Родину трудом», «Я горжусь! / Я ганаруся!». Змест кніг серыі «Славим Родину трудом» накіраваны на папулярызацыю і павышэнне прэстыжу рабочых прафесій у рамках праграмы ранняй прафесійнай арыентацыі дзяцей. Кнігі серыі «Я 
горжусь! / Я ганаруся!» накіраваны на фарміраванне ў вучняў гістарычнай памяці, выхаванне павагі да сваёй Айчыны. 

Кнігі гэтых серый могуць быць выкарыстаны педагагічнымі работнікамі ўстаноў адукацыі пры падборы дыдактычных матэрыялаў для вучэбных заняткаў, у пазанавучальнай дзейнасці (на класных і інфармацыйных гадзінах), на занятках па інтарэсах у групах падоўжанага дня, пры правядзенні адзіных урокаў, прысвечаных памятным падзеям, дзяржаўным святам і знамянальным датам.
Рэкамендацыі па выкарыстанні ў адукацыйным працэсе кніг серый «Славим Родину трудом», «Я горжусь! / Я ганаруся!» размешчаны на нацыянальным адукацыйным партале: https://adu.by/ Галоўная / Адукацыйны працэс. 2024/2025 навучальны год / Агульная сярэдняя адукацыя / Вучэбныя прадметы. I–IV класы.
Звяртаем увагу, што ў адпаведнасці з артыкулам 86 Кодэкса да выкарыстання ў адукацыйным працэсе дапускаюцца падручнікі, вучэбныя дапаможнікі і іншыя вучэбныя выданні, афіцыйна зацверджаныя або дапушчаныя ў якасці адпаведнага віду вучэбнага выдання Міністэрствам адукацыі Рэспублікі Беларусь, рэкамендаваныя арганізацыямі, якія ажыццяўляюць навукова-метадычнае забеспячэнне адукацыі (навукова-метадычнай установай «Нацыянальны інстытут адукацыі» Міністэрства адукацыі Рэспублікі Беларусь або дзяржаўнай установай адукацыі «Акадэмія адукацыі»).

Адукацыйны працэс пры рэалізацыі адукацыйнай праграмы спецыяльнай адукацыі на ўзроўні агульнай сярэдняй адукацыі, адукацыйнай праграмы спецыяльнай адукацыі на ўзроўні агульнай сярэдняй адукацыі для асоб з інтэлектуальнай недастатковасцю можа быць арганізаваны з выкарыстаннем падручнікаў, вучэбных дапаможнікаў і іншых вучэбных выданняў для спецыяльных школ і (або) устаноў агульнай сярэдняй адукацыі.

III. АСАБЛІВАСЦІ АРГАНІЗАЦЫІ АДУКАЦЫЙНАГА ПРАЦЭСУ
Адукацыйны працэс ва ўстановах адукацыі, якія рэалізуюць адукацыйныя праграмы спецыяльнай адукацыі, павінен забяспечваць:

якасць спецыяльнай адукацыі;

фарміраванне функцыянальнай адукаванасці ў розных сферах жыццядзейнасці;

ахову здароўя вучняў; 

захаванне санітарных норм, правіл і гігіенічных нарматываў;

стварэнне бяспечных умоў пры арганізацыі адукацыйнага працэсу;

стварэнне ўмоў для развіцця творчых здольнасцей вучняў, далучэнне іх да розных відаў сацыяльна значнай дзейнасці;

стварэнне спецыяльных умоў для атрымання адукацыі асобамі з АПФР і аказанне ім карэкцыйна-педагагічнай і лагапедычнай дапамогі;
аказанне сацыяльна-педагагічнай падтрымкі і псіхалагічнай дапамогі ўдзельнікам адукацыйнага працэсу;

карэкцыйную накіраванасць навучання і выхавання вучняў з АПФР.

Развіццёвае прадметна-прасторавае асяроддзе ва ўстанове адукацыі арганізуецца з улікам пералікаў мэблі, інвентара, сродкаў навучання, неабходных для арганізацыі адукацыйнага працэсу, зацверджаных пастановай Міністэрства адукацыі Рэспублікі Беларусь ад 9 красавіка 2024 г. № 41.
Звяртаем увагу на правядзенне ўстановамі адукацыі, якія рэалізуюць адукацыйныя праграмы спецыяльнай адукацыі, якаснай інфармацыйна-растлумачальнай, кансультатыўнай работы з законнымі прадстаўнікамі непаўналетніх вучняў з АПФР, захаванне прававых, маральных і этычных нормаў, невыдаванне персанальных звестак.

Пры стварэнні спецыяльных умоў для арганізацыі адукацыйнага працэсу для дзяцей з АПФР неабходна арыентавацца на адукацыйныя патрэбнасці канкрэтнага дзіцяці з улікам усіх асаблівасцей яго развіцця (напрыклад, наяўнасць у дзіцяці з АПФР сіндрому Даўна).
3.1. Стварэнне бяспечных умоў пры арганізацыі адукацыйнага працэсу 

Права вучняў на ахову жыцця і здароўя падчас адукацыйнага працэсу рэгламентавана падпунктам 1.8 пункта 1 артыкула 30 Кодэкса. 

Падпунктам 4.5 пункта 4 артыкула 19 Кодэкса вызначана, што стварэнне бяспечных умоў пры арганізацыі адукацыйнага працэсу з’яўляецца абавязкам установы адукацыі. 

Пастановай Міністэрства адукацыі Рэспублікі Беларусь ад 3 жніўня 2022 г. № 227 зацверджаны Правілы расследавання і ўліку няшчасных выпадкаў, якія адбыліся з вучнямі пры засваенні зместу адукацыйных праграм, з выхаванцамі пры рэалізацыі праграм выхавання, і Правілы бяспекі арганізацыі адукацыйнага працэсу, арганізацыі выхаваўчага працэсу пры рэалізацыі адукацыйных праграм спецыяльнай адукацыі (далей – Правілы). Правілы размешчаны на нацыянальным адукацыйным партале (https://adu.by/ru/pedagogam/normativnye-pravovye-dokumenty.html).
Ва ўстановах спецыяльнай адукацыі з улікам асаблівасцей традыцый, соцыуму і магчымасцей педагагічнага калектыву павінны быць распрацаваны або актуалізаваны пры неабходнасці лакальныя прававыя акты, якія рэгламентуюць бяспечную арганізацыю адукацыйнага працэсу і працэсу выхавання, выкарыстанне ўстройстваў мабільнай сувязі (інтэрнэт-сувязі).

За стварэнне здаровых і бяспечных умоў пры арганізацыі адукацыйнага працэсу ва ўстанове адукацыі кіраўнік установы адукацыі, педагагічныя работнікі нясуць персанальную адказнасць у адпаведнасці з палажэннямі Адзінага кваліфікацыйнага даведніка пасад служачых «Пасады служачых, занятых у адукацыі» (выпуск 28), зацверджанага пастановай Міністэрства працы і сацыяльнай абароны Рэспублікі Беларусь ад 29 ліпеня 2020 г. № 69.  
Звяртаем увагу, што дадзенае палажэнне павінна быць у абавязковым парадку замацавана ў службовых інструкцыях педагагічных работнікаў. 

Неабходна сістэматычна аналізаваць прычыны атрымання траўм вучняў ва ўстанове адукацыі, устараняць умовы, якія ім спрыяюць, на пастаяннай аснове не радзей аднаго разу ў паўгоддзе разглядаць пытанні стану траўматызму вучняў і забеспячэння бяспекі іх жыццядзейнасці ва ўстанове адукацыі на пасяджэннях педагагічных саветаў устаноў адукацыі, калегій структурных падраздзяленняў гарадскіх, раённых, абласных (Мінскага гарадскога) выканаўчых камітэтаў, мясцовых адміністрацый раёнаў у гарадах, якія ажыццяўляюць дзяржаўна-ўладныя паўнамоцтвы ў сферы адукацыі (далей – органаў кіравання адукацыяй), планаваць і праводзіць мерапрыемствы з улікам распрацаваных рэгіянальных міжведамасных комплексаў першачарговых мер па прафілактыцы і папярэджанні траўматызму вучняў ва ўстановах адукацыі.

Для гэтых мэт неабходна:

забяспечыць асаблівы кантроль за выкананнем патрабаванняў нарматыўных прававых актаў, палажэнняў інструктыўна-метадычных пісьмаў, рашэнняў калегій Міністэрства адукацыі ў частцы забеспячэння бяспечных умоў знаходжання вучняў, выключэння магчымасці стварэння перадумоў для ўзнікнення надзвычайных сітуацый;

прымаць неадкладна адпаведныя меры рэагавання пры незабеспячэнні бяспечных умоў знаходжання выхаванцаў ва ўстанове адукацыі з мэтай выключэння выпадкаў халатнага стаўлення педагагічных і іншых работнікаў да сваіх службовых абавязкаў;

працягваць правядзенне мерапрыемстваў па ўмацаванні матэрыяльна-тэхнічнай базы ўстаноў адукацыі, у тым ліку абсталяванні сістэмамі бяспекі (сістэмамі відэаназірання, аўтаматычнай пажарнай сігналізацыі і абвяшчэння аб пажары, перадачы паведамленняў аб пажары «Маланка», ручнымі сістэмамі трывожнай сігналізацыі); паэтапнай устаноўцы на дзвярах запасных выхадаў электрамагнітных замкоў з функцыяй аўтаматычнай разблакіроўкі пры надзвычайнай сітуацыі, на агароджы тэрыторыі (варотах, брамах) электрамеханічных замкоў і дамафонных сістэм з магчымасцю дыстанцыйнага кіравання, званкоў; стварэнні на базе ўстаноў адукацыі аўтапляцовак з дарожнай разметкай, аўтагарадкоў і інш.;

уключаць пытанні фарміравання здаровага ладу жыцця, прафілактыкі вулічнага і бытавога траўматызму, бяспечных паводзін дзяцей на дарозе, вадзе і паблізу вадаёмаў, папярэджання пажараў, дарожна-транспартных здарэнняў з удзелам непаўналетніх у тэматычныя мерапрыемствы інфармацыйна-растлумачальнай і выхаваўча-прафілактычнай накіраванасці з выхаванцамі і іх бацькамі (законнымі прадстаўнікамі), педагагічнымі работнікамі (абласныя (раённыя, гарадскія) акцыі, інфармацыйна-адукацыйныя праекты і конкурсы, дыялогавыя пляцоўкі, дыскусійныя платформы, інфармацыйныя сустрэчы, анлайн-форумы, інтэрактыўныя пляцоўкі, заняткі з праглядам навучальных фільмаў і іншыя мерапрыемствы, накіраваныя на папулярызацыю здаровага ладу жыцця, прапаганду бяспекі жыццядзейнасці). Мэтазгодным будзе ўдзел у такіх мерапрыемствах прадстаўнікоў сістэмы аховы здароўя, органаў дзяржаўнага пажарнага нагляду, упраўленняў (аддзелаў) унутраных спраў гарадскіх, раённых выканаўчых камітэтаў (мясцовых адміністрацый раёнаў у гарадах), іншых зацікаўленых;

размяшчаць у бацькоўскіх чатах у месенджарах і сацыяльных сетках тэматычныя агляды аб мерапрыемствах, якія праводзяцца па пытаннях фарміравання здаровага ладу жыцця, аховы жыцця і здароўя дзяцей, забеспячэння іх бяспечнай жыццядзейнасці, прафілактыцы дзіцячага траўматызму, аб адказнасці законных прадстаўнікоў выхаванцаў за пакіданне дзяцей без нагляду;

ажыццяўляць выпуск тэматычных брашур, памятак, буклетаў для выхаванцаў і іх законных прадстаўнікоў па адзначаных напрамках у межах міжведамаснага ўзаемадзеяння;

аператыўна інфармаваць аб надзвычайных сітуацыях ва ўстанове адукацыі;

асвятляць эфектыўны вопыт педагагічных работнікаў, бацькоў (законных прадстаўнікоў) выхаванцаў па названых напрамках у сродках масавай інфармацыі.

Звяртаем увагу на неабходнасць захавання парадку першачарговых дзеянняў педагагічных работнікаў пры траўміраванні вучняў, вызначанага пунктам 6 Правілаў расследавання і ўліку няшчасных выпадкаў, якія адбыліся з вучнямі пры засваенні зместу адукацыйных праграм, з выхаванцамі пры рэалізацыі праграм выхавання: 

прадухіленне ўздзеяння траўміруючых фактараў на вучня (выхаванца), які атрымаў траўму;

аказанне пацярпеламу першай дапамогі;

выклік на месца здарэння медыцынскіх работнікаў;

дастаўка пацярпелага ў арганізацыю аховы здароўя (пры неабходнасці). 

Інфармацыя аб няшчасным выпадку неадкладна даводзіцца да кіраўніка ўстановы адукацыі і законных прадстаўнікоў вучняў.

У абавязковым парадку неабходна прадастаўляць у Міністэрства адукацыі інфармацыю за подпісам кіраўніка (намесніка кіраўніка) органа кіравання адукацыяй у тэрмін не пазней за адну гадзіну пасля надзвычайнай сітуацыі або размяшчэння ў сродках масавай інфармацыі, чатах у месенджарах і сацыяльных сетках і іншых крыніцах матэрыялаў аб экстраных і надзвычайных сітуацыях, якія адбыліся, няшчасных выпадках, правапарушэннях.

3.2. Забеспячэнне псіхалагічнай бяспекі вучняў ва ўстанове адукацыі
Звяртаем асаблівую ўвагу, што педагагічныя работнікі ў сваёй дзейнасці павінны кіравацца правіламі педагагічных работнікаў, зацверджанымі загадам Міністра адукацыі Рэспублікі Беларусь ад 10 чэрвеня 2022 г. № 401. Абавязковымі для выканання педагагічнымі работнікамі з’яўляюцца прававыя, маральныя і этычныя нормы, павага гонару і годнасці вучняў і іншых удзельнікаў адукацыйнага працэсу.
Сацыяльна-педагагічная падтрымка вучняў і аказанне ім псіхалагічнай дапамогі ва ўстановах адукацыі павінны адбывацца ў адпаведнасці з Інструкцыяй аб парадку сацыяльна-педагагічнай падтрымкі вучняў і аказання ім псіхалагічнай дапамогі (пастанова Міністэрства адукацыі Рэспублікі Беларусь ад 20 верасня 2022 г. № 328). Аказанне псіхалагічнай дапамогі вучням ажыццяўляецца ў парадку, устаноўленым Законам Рэспублікі Беларусь ад 1 ліпеня 2010 г. № 153-З «Аб аказанні псіхалагічнай дапамогі».

Ва ўстанове адукацыі неабходна стварыць умовы для забеспячэння псіхалагічнай бяспекі, якая характарызуецца адсутнасцю негатыўных умоў для псіхічнага развіцця і выключае ўнутраныя і знешнія пагрозы псіхічнаму здароўю дзіцяці як ва ўстанове дашкольнай адукацыі, так і па-за ёй.
Педагагічныя работнікі павінны звяртаць увагу на неабгрунтаваныя змяненні ў эмацыянальных і паводзінных рэакцыях дзіцяці (пераменлівы фон настрою, заніжаная самаацэнка, павышаная трывожнасць, агрэсіўнасць, неадэкватныя сюжэты ролевых гульняў і інш.). У выпадку падазрэння на наяўнасць фактараў, якія негатыўна ўплываюць на псіхічны дабрабыт выхаванцаў, педагагічныя работнікі абавязаны неадкладна паведаміць кіраўніцтву ўстановы адукацыі. 

Педагагічныя работнікі павінны выкарыстоўваць у адукацыйным працэсе псіхалагічныя веды, накіраваныя на вырашэнне канфліктных сітуацый, стварэнне спрыяльнага псіхалагічнага клімату ў дзіцячых калектывах.

Педагогам-псіхолагам устаноў адукацыі неабходна ажыццяўляць сваю дзейнасць у цесным кантакце з бацькамі (законнымі прадстаўнікамі вучняў), выхавацелямі дашкольнай адукацыі, класнымі кіраўнікамі і іншымі педагагічнымі работнікамі, сістэматычна ўключацца ў работу груп, класаў установы адукацыі для рэалізацыі комплексу мерапрыемстваў, накіраваных на псіхалагічную асвету суб’ектаў адукацыйных адносін. 

З мэтай ранняга выяўлення сітуацый, якія негатыўна ўплываюць на псіхічнае здароўе непаўналетніх, педагогу-псіхолагу варта пры неабходнасці прымаць удзел у першасным знаёмстве дзіцяці і яго бацькоў з установай адукацыі для больш поўнага вывучэння дзіцяці і ўмоў сямейнага выхавання.

Ва ўстановах адукацыі неабходна сістэматычна праводзіць з усімі суб’ектамі адукацыйных адносін інфармацыйна-асветніцкія мерапрыемствы, накіраваныя на стварэнне атмасферы нецярпімасці да ўсіх праяў жорсткасці і гвалту ў адносінах да дзяцей, прафілактычныя мерапрыемствы, накіраваныя на своечасовае папярэджанне магчымых парушэнняў у станаўленні і развіцці асобы непаўналетняга і міжасобасных адносінах.

Акцэнтуем увагу на неабходнасць няўхільна прытрымлівацца алгарытму інфармавання педагагічнымі работнікамі бацькоў, апекуноў, папячыцеляў вучняў і (або) супрацоўнікаў унутраных спраў аб наяўнасці прымет гвалту ў адносінах да непаўналетніх, асноўнай мэтай якога з’яўляецца своечасовая дапамога ў рэабілітацыі непаўналетніх, што падвергліся гвалту.

У выпадку неабходнасці атрымання суб’ектамі адукацыйных адносін комплекснай псіхалагічнай дапамогі і сацыяльна-педагагічнай падтрымкі ў крызісных сітуацыях удзельнікі адукацыйнага працэсу могуць звяртацца ў Рэспубліканскі цэнтр псіхалагічнай дапамогі (далей – Цэнтр): https://rcpp.by. З мэтай інфармавання ўдзельнікаў адукацыйнага працэсу рэкамендуецца размясціць інфармацыю аб дзейнасці Цэнтра з указаннем адраса яго інтэрнэт-сайта, тэлефона на інфармацыйных стэндах, афіцыйных інтэрнэт-сайтах устаноў адукацыі, у бацькоўскіх чатах у месенджарах і сацыяльных сетках.

Прафілактыка сямейнага недабрабыту павінна заставацца прыярытэтнай у рабоце ўстаноў адукацыі, паколькі захаванне дзіцяці ў роднай сям’і з’яўляецца самым эфектыўным вынікам міжведамаснага ўзаемадзеяння. З мэтай выканання патрабаванняў пастановы Савета Міністраў Рэспублікі Беларусь ад 15.01.2019 г. № 22 «Аб прызнанні знаходжання дзяцей у сацыяльна небяспечным становішчы» ў дзейнасці неабходна кіравацца Метадычнымі рэкамендацыямі па міжведамасным узаемадзеянні дзяржаўных органаў, дзяржаўных і іншых арганізацый пры выяўленні неспрыяльнай для дзяцей абстаноўкі, правядзенні сацыяльнага расследавання, арганізацыі работы з сем’ямі, дзе прызнана, што дзеці знаходзяцца ў сацыяльна небяспечным становішчы, зацверджанымі намеснікам Міністра адукацыі Рэспублікі Беларусь 01.10.2019 г.
3.3. Асаблівасці арганізацыі дыягнастычнай дзейнасці ЦКРНіР
Псіхолага-медыка-педагагічнае абследаванне (далей – абследаванне) у ЦКРНіР носіць комплексны характар. У працэсе абследавання вывучаюцца асаблівасці працякання псіхічных працэсаў і сутнасць індывідуальна-псіхалагічных асаблівасцей дзіцяці, выяўляюцца другасныя па сваёй прыродзе парушэнні, якія могуць быць прычынай цяжкасцей у навучанні, вызначаюцца іх прычыны, ацэньваюцца ўзровень засваення зместу адукацыйных праграм і сфарміраванасць асноўных сацыяльных навыкаў, вызначаюцца шляхі кампенсацыі наяўнага парушэння, патэнцыяльныя магчымасці і перспектывы для інтэграцыі дзіцяці ў грамадства.

Пры ажыццяўленні дыягнастычнай дзейнасці забяспечваюцца:

камфортнасць умоў для правядзення абследавання;

выбар дыягнастычных методык у адпаведнасці з узростам, індывідуальнымі адукацыйнымі патрэбнасцямі выхаванца;

выкарыстанне даступных інструкцый, сродкаў альтэрнатыўнай і дадатковай камунікацыі і іншых сродкаў зносін пры арганізацыі выканання дзіцем дыягнастычных заданняў;

выключэнне фармальнага падыходу пры афармленні пратакола абследавання, заключэння ЦКРНіР;

сістэматызацыя і ўпарадкаванне дакументаў, якія прадастаўляюцца бацькамі (законнымі прадстаўнікамі) выхаванцаў, і матэрыялаў, што выяўляюцца ў ходзе абследавання;

захаванне прававых, маральных і этычных норм, павагі, гонару і годнасці ўдзельнікаў.

Важным складнікам работы спецыялістаў псіхолага-медыка-педагагічнай камісіі (далей – ПМПК) з’яўляецца збор інфармацыі аб дзіцяці, якую яны атрымліваюць з медыцынскіх дакументаў, што прадастаўляюцца для правядзення абследавання, педагагічнай характарыстыкі дзіцяці, непасрэдна ў ходзе абследавання, а таксама падчас зносін з законнымі прадстаўнікамі дзіцяці. 
Педагагічная характарыстыка дзіцяці, якая прадастаўляецца законным прадстаўніком для правядзення абследавання, павінна ўключаць: агульныя звесткі аб дзіцяці, умовы яго выхавання ў сям’і; апісанне дасягненняў дзіцяці ў засваенні асноўных відаў дзейнасці, зместу адукацыйных галін вучэбнай праграмы дашкольнай адукацыі, вучэбных праграм спецыяльнай адукацыі на ўзроўні дашкольнай адукацыі і авалоданні перадумовамі вучэбнай дзейнасці; характарыстыку праяўлення пазнавальнай актыўнасці, увагі, сенсорных працэсаў, памяці, мыслення, уяўлення, асаблівасцей паводзін; інфармацыю аб становішчы дзіцяці ў калектыве аднагодкаў (патрэбнасцей дзіцяці ў сацыяльных кантактах з аднагодкамі, развіццё камунікатыўных і арганізацыйных уменняў, прызнанне дзіцяці аднагодкамі).

Варта звярнуць увагу на карэктныя зносіны спецыялістаў ПМПК з законнымі прадстаўнікамі дзіцяці. Неабходна стварыць умовы для даверлівай размовы з імі, атрымаць інфармацыю аб тым, што дзіця можа рабіць самастойна ў спакойнай сітуацыі (дома, з блізкімі), якія рэакцыі і навыкі праяўляе ў побыце, якая дапамога неабходна пры зносінах з незнаёмымі людзьмі і інш.

Важна вызначыць стаўленне законных прадстаўнікоў да навучання дзіцяці, іх гатоўнасць да супрацоўніцтва з педагагічнымі работнікамі. Спецыялісты ПМПК павінны выявіць не толькі праблемы, але і паказаць бацькам моцныя бакі дзіцяці, яго патэнцыял. Неабходна растлумачыць законным прадстаўнікам, што станоўчая дынаміка ў развіцці дзіцяці забяспечваецца ў выніку арганізацыі адукацыйнага працэсу з улікам яго індывідуальных адукацыйных патрэбнасцей. 
Інфармацыя, атрыманая ў ходзе назірання за паводзінамі дзіцяці ў спецыяльна арганізаваных сітуацыях, у свабоднай дзейнасці таксама адлюстроўваецца спецыялістамі ПМПК ў пратаколе абследавання і ўлічваецца пры вызначэнні рэкамендацый па стварэнні спецыяльных умоў для атрымання адукацыі. 
Для работы з дзіцем ствараюць спецыяльныя сітуацыі, якія маюць канкрэтныя дыягнастычныя задачы і ўлічваюць паводзінныя асаблівасці дзіцяці. Зносіны і ўзаемадзеянне з дзіцем могуць адбывацца ў розных месцах і сітуацыях, напрыклад, на дыване, за сталом (дзіця сядзіць на крэсле ці стаіць). У выпадку ўзнікнення паводзінных праблем і немагчымасці ўстанаўлення кантакту з дзіцем рэкамендуецца абмежавацца назіраннем за яго свабоднай дзейнасцю і фіксацыяй выконваемых ім дзеянняў з прадметамі, цацкамі і матэрыяламі, якія знаходзяцца ў памяшканні, дзе адбываецца абследаванне. Пры гэтым пажадана паступовае падключэнне спецыяліста да дзеянняў дзіцяці. Ацэнку сфарміраванасці навыкаў самаабслугоўвання пажадана праводзіць у натуральных сітуацыях, калі дзіця распранаецца, наведвае прыбіральню, мые рукі, апранаецца і г. д.

Правядзенне комплекснага абследавання прадугледжвае выкарыстанне стандартызаванага дыягнастычнага інструментарыю з улікам узроставых і псіхафізічных асаблівасцей дзіцяці.  
Пры арганізацыі і правядзенні абследавання неабходна ўлічваць асаблівасці развіцця кожнага вучня, у тым ліку яго маўленчае развіццё. Варта вызначыць форму прад’яўлення інструкцыі, якую дзіця ўспрымае лепш за ўсё (вусная, жэставая, паказ). Калі дзіця не валодае вербальным маўленнем, неабходна ўжываць сродкі альтэрнатыўнай камунікацыі. Падчас абследавання дзіцяці, якое не валодае вербальным маўленнем, пажадана выявіць адзін-два пераважныя для дзіцяці сродкі камунікацыі.

Калі дзіця адчувае цяжкасці ў разуменні звернутага да яго маўлення, не рэагуе на ўласнае імя, абследаванне праводзяць з выкарыстаннем метаду базальнай камунікацыі. Педагагічны работнік павінен успрымаць дзіця як субяседніка, партнёра па камунікацыі, звяртацца да дзіцяці і чакаць ад яго адказу. Варта заўсёды папярэджваць дзіця аб сваіх дзеяннях. Пачынаць зносіны з дзіцем пажадана з пэўнага звароту, напрыклад, з дотыку да пляча. Рэкамендуецца выкарыстоўваць пры зносінах дотык-прывітанне і дотык-развітанне. Такія дотыкі дапамогуць дзіцяці сарыентавацца ў сітуацыі. Варта ўважліва назіраць за сігналамі дзіцяці (змяненне дыхання, сэрцабіцця, тонусу мышцаў), заўважаць, на што і якім чынам дзіця рэагуе. Неабходна адказваць на рухі і гукі дзіцяці, паўтараць іх, «далучацца» да дзіцяці, рабіць паўзы, каб даць дзіцяці дастаткова часу на адказ.

У працэсе абследавання неабходна ўлічваць асаблівасці пазіцыянавання дзіцяці з парушэннямі функцый апорна-рухальнага апарату, што можа паўплываць на паспяховасць выканання прапанаваных заданняў. Важна ўлічваць звыклае для дзіцяці становішча цела ў прасторы без выкарыстання або з выкарыстаннем тэхнічных сродкаў. У выпадках, калі дзіця самастойна не змяняе становішча цела, але здольна знаходзіцца ў становішчы седзячы або стоячы, пры правядзенні абследавання яно можа сядзець на крэсле або стаяць на вертыкалізатары. Выконваць заданні дзіця можа ў становішчы лежачы на трапецыі. Галоўнае, падабраць «рабочую позу» – становішча, пры якім дзіцяці не патрабуецца вялікіх намаганняў для ўтрымання таза, корпуса і галавы ў стабільным стане, а таксама для паваротаў галавы і выканання мэтанакіраваных дзеянняў рукамі. Таксама варта ўлічваць змяненні функцыянальных магчымасцей зроку і слыху пры змяненні позы або пры спецыяльнай арганізацыі пазіцыянавання.

Правядзенне абследавання можа быць ускладнена праблемнымі паводзінамі дзіцяці. У такіх выпадках неабходна, каб адзін са спецыялістаў пастараўся ўстанавіць эмацыянальны кантакт з дзіцем і паступова ўцягнуў яго ў працэс узаемадзеяння. У сітуацыях, калі праблемныя паводзіны становяцца сур’ёзнай перашкодай пры выяўленні асаблівасцей пазнавальнага развіцця, патэнцыяльных магчымасцей дзіцяці, вызначэнні асаблівых адукацыйных патрэбнасцей, спецыялісты ПМПК павінны растлумачыць законным прадстаўнікам, што такі стан дзіцяці будзе перашкаджаць, а ў асобных выпадках зробіць немагчымым фарміраванне базавых вучэбных навыкаў, вучэбных паводзін як неабходнай умовы для засваення зместу праграмнага матэрыялу. Неабходна даведацца ў законных прадстаўнікоў аб частаце і выяўленасці праблемных паводзін, чым, на іх погляд, абумоўлена іх з’яўленне і г. д. 

Пры правядзенні комплекснага абследавання непасрэдна з дзіцем можа працаваць адзін або некалькі членаў ПМПК. У сітуацыі, калі з дзіцем працуе адзін спецыяліст, іншыя спецыялісты назіраюць за паводзіннымі рэакцыямі дзіцяці і фіксуюць вынікі назіранняў. Вынікам сумеснага абмеркавання з’яўляецца ацэнка асаблівасцей развіцця дзіцяці, якая дазваляе вызначыць яго асаблівыя адукацыйныя патрэбнасці і спецыяльныя ўмовы атрымання адукацыі.

Па выніках правядзення псіхолага-медыка-педагагічных абследаванняў ЦКРНіР неабходна забяспечваць тлумачэнне законным прадстаўнікам вучняў з АПФР зместу рэкамендаваных адукацыйных праграм, магчымасцей арганізацыі адукацыйнага працэсу, інфарміраваць аб  дакументах аб адукацыі (навучанні), якія выдаюцца.

ПМПК праводзіць псіхолага-медыка-педагагічнае абследаванне вучняў з АПФР выпускных класаў, якія засвойваюць змест адукацыйных праграм спецыяльнай адукацыі на ўзроўні агульнай сярэдняй адукацыі, маюць патрэбнасць у стварэнні спецыяльных умоў пры атрыманні прафесійна-тэхнічнай, сярэдняй спецыяльнай і вышэйшай адукацыі, а таксама, у выпадку звароту, асоб старэйшых за 18 гадоў, якія раней не атрымлівалі спецыяльную адукацыю. У заключэнні ЦКРНіР павінны змяшчацца канкрэтныя рэкамендацыі аб спецыяльных умовах, якія неабходны для атрымання адукацыі.

3.4. Асаблівасці дзейнасці ЦКРНіР у летні перыяд
У адпаведнасці з Кодэксам, Палажэннем аб Цэнтры карэкцыйна-развіваючага навучання і рэабілітацыі, зацверджаным пастановай Міністэрства адукацыі Рэспублікі Беларусь ад 16.08.2011 № 233, адукацыйны працэс у ЦКРНіР арганізуецца ў рэжыме 5-дзённага вучэбнага тыдня. 

Арганізацыя адукацыйнага працэсу пры рэалізацыі адукацыйных праграм спецыяльнай адукацыі на ўзроўні дашкольнай адукацыі ажыццяўляецца цэлы год з 1 верасня па 31 жніўня. Падчас канікул заняткі з выхаванцамі не праводзяцца, а праводзяцца мерапрыемствы фізкультурна-аздараўленчай і мастацка-эстэтычнай накіраванасці.

Пры рэалізацыі адукацыйных праграм спецыяльнай адукацыі на ўзроўні агульнай сярэдняй адукацыі працягласць навучальнага года, уключаючы канікулы, устанаўліваецца з 1 верасня па 31 жніўня. Вучэбныя заняткі праводзяцца з 1 верасня па 31 мая ўключна, для вучняў устанаўліваюцца канікулы. У адпаведнасці з нарматыўнымі прававымі актамі і на падставе вынікаў вывучэння запытаў законных прадстаўнікоў вучняў на базе ЦКРНіР у летні перыяд арганізуецца работа аздараўленчых лагераў. Акрамя таго, дапускаецца адкрыццё дзіцячых гульнявых пляцовак з чатырохгадзінным знаходжаннем вучняў (без арганізацыі харчавання). Пытанні арганізацыі аздараўлення ў летні перыяд патрабуюць дбайнай прапрацоўкі, у тым ліку з законнымі прадстаўнікамі вучняў да пачатку аздараўленчай кампаніі. Пытанне арганізацыі дадатковага аздараўлення вучняў ЦКРНіР можа быць разгледжана мясцовымі выканаўчымі і распарадчымі органамі зыходзячы з фінансавых магчымасцей і патрэбнасці ў прадастаўленні падтрымкі, у межах сродкаў мясцовага бюджэту.
Пры правядзенні аздараўленчай кампаніі неабходна забяспечыць няўхільнае выкананне патрабаванняў санітарна-эпідэміялагічнага заканадаўства, пажарнай бяспекі, бяспечнай эксплуатацыі будынкаў і збудаванняў, бяспекі на вадзе, а таксама заканадаўства аб працы, уключаючы пытанні аховы працы, пастаянны кантроль за станам здароўя дзяцей і работнікаў лагераў, якаснае змястоўнае напаўненне і рэалізацыю праграм аздараўленчых змен, абавязковае ўключэнне ў іх мерапрыемстваў, накіраваных на гарманічнае развіццё асобы дзіцяці, стварэнне неабходных умоў для належнага выхаваўчага працэсу, умацавання здароўя, падрыхтоўкі дзяцей да самастойнай жыццядзейнасці, высокі арганізацыйны ўзровень і ідэйнае напаўненне мерапрыемстваў па грамадзянска-патрыятычным выхаванні.

У летні перыяд ЦКРНіР таксама праводзіць кансультатыўную, метадычную, інфармацыйна-аналітычную работу, выяўленне і псіхолага-медыка-педагагічнае абследаванне асоб з АПФР; актуалізацыю банка даных аб дзецях з АПФР, аказвае сацыяльна-педагагічную падтрымку і псіхалагічную дапамогу дзецям з АПФР і іх сем’ям, праводзіць мерапрыемствы, накіраваныя на забеспячэнне пераемнасці пераходу выпускнікоў ЦКРНіР у тэрытарыяльныя цэнтры сацыяльнага абслугоўвання насельніцтва.
3.5. Асаблівасці арганізацыі адукацыйнага працэсу з дзецьмі ранняга ўзросту з АПФР

У 2024/2025 навучальным годзе ў мэтах забеспячэння даступнасці, якасці, бесперапыннасці і пераемнасці ранняга ўмяшання пры аказанні комплекснай дапамогі дзецям з АПФР і іх сем’ям, каардынацыі дзеянняў па своечасовым выяўленні, абмене звесткамі аб дзецях са згоды законных прадстаўнікоў, распаўсюджванню станоўчага вопыту аказання комплекснай дапамогі дзецям, максімальнага ахопу дзяцей, якія маюць патрэбнасць у паслугах ранняга ўмяшання, ранняй комплекснай дапамогі, працягваецца работа па арганізацыі міжведамаснага ўзаемадзеяння ўстаноў адукацыі, аховы здароўя і сацыяльнай абароны.

Звяртаем увагу, што сумеснай пастановай Міністэрства аховы здароўя Рэспублікі Беларусь, Міністэрства адукацыі Рэспублікі Беларусь, Міністэрства працы і сацыяльнай абароны Рэспублікі Беларусь ад 13 чэрвеня 2024 г. № 101/69/41 зацверджана Інструкцыя аб парадку дзеянняў па накіраванні дзяцей для аказання педагагічнай, медыцынскай, сацыяльнай і псіхалагічнай дапамогі.

Міжведамаснае ўзаемадзеянне арганізуецца таксама ў адпаведнасці з Інструкцыяй аб парадку правядзення мерапрыемстваў па раннім умяшанні, зацверджанай пастановай Міністэрства аховы здароўя Рэспублікі Беларусь ад 23 красавіка 2021 г. № 40 (далей – пастанова № 40), Дарожнай картай удасканалення міжведамаснага ўзаемадзеяння пры аказанні дапамогі асобам з асаблівасцямі псіхафізічнага развіцця, інваліднасцю і іх сем’ям, падрыхтоўцы і павышэнні кваліфікацыі кадраў на 2022–2025 гады, зацверджанай Міністэрствам адукацыі Рэспублікі Беларусь, Міністэрствам аховы здароўя Рэспублікі Беларусь і Міністэрствам працы і сацыяльнай абароны Рэспублікі Беларусь, а таксама з рэкамендацыямі па арганізацыі міжведамаснага ўзаемадзеяння пры аказанні комплекснай псіхолага-медыка-педагагічнай дапамогі дзецям ранняга ўзросту з АПФР, у тым ліку інвалідам, распрацаванымі Міністэрствам аховы здароўя, Міністэрствам адукацыі, Міністэрствам працы і сацыяльнай абароны (накіраваны для кіраўніцтва і выкарыстання ў рабоце пісьмом Міністэрства адукацыі ад 
13 лістапада 2020 г. № 02­02­19/9209/дс/).

Ключавым арыенцірам ранняй комплекснай дапамогі на сучасным этапе выступаюць выяўленне і характарыстыка асаблівых адукацыйных патрэбнасцей дзіцяці з АПФР або фактарамі рызыкі ў развіцці, распрацоўка спецыяльных адукацыйных умоў, якія забяспечваюць задавальненне выяўленых асаблівых адукацыйных патрэбнасцей.

Пры аказанні ранняй комплекснай дапамогі ў ЦКРНіР змест работы з дзіцем з АПФР або фактарам рызыкі парушэнняў развіцця вызначаецца індывідуальнай праграмай ранняй комплекснай дапамогі, якая распрацоўваецца спецыялістамі ЦКРНіР (настаўнікам­дэфектолагам, педагогам-псіхолагам, медыцынскім работнікам і інш.) сумесна з законнымі прадстаўнікамі непаўналетніх на аснове праграмы ранняй комплекснай дапамогі, вынікаў медыка-псіхолага-педагагічнай дыягностыкі і з улікам запытаў бацькоў (законных прадстаўнікоў) дзіцяці. 

Асноўнымі арыенцірамі пры распрацоўцы індывідуальных праграм для дзяцей ад нараджэння да 1 года жыцця з’яўляюцца развіццё эмацыйных зносін з важным дарослым, усіх відаў успрымання, асноўных рухаў і дзеянняў з прадметамі, дамаўленчых рэакцый і маўлення. У рабоце з дзецьмі ад 1 года да 3 гадоў акцэнт робіцца на развіцці прадметных дзеянняў, фарміраванне перадумоў гульнявой дзейнасці, развіцці навыкаў зносін і маўлення. 

Індывідуальныя праграмы ранняй комплекснай дапамогі распрацоўваюцца на тэрмін ад трох да шасці месяцаў. 

Алгарытм першаснай распрацоўкі індывідуальнай праграмы ранняй комплекснай дапамогі ўключае:

вывучэнне запыту сям’і, якая выхоўвае дзіця з фактарам рызыкі парушэнняў развіцця або парушэннем псіхафізічнага развіцця, супастаўленне з заключэннем і рэкамендацыямі псіхолага-медыка-педагагічнай камісіі;

аналіз сумесна з законнымі прадстаўнікамі дзіцяці яго функцыянальных магчымасцей у рамках кожнага напрамку развіцця, вызначэнне яго асаблівых адукацыйных патрэбнасцей і патэнцыялу развіцця;

вызначэнне іерархіі асноўных напрамкаў ранняй комплекснай дапамогі ў рабоце з канкрэтным дзіцем;

вызначэнне задач, зместу і метадычных прыёмаў работы па кожным з кірункаў развіцця на тэрмін рэалізацыі індывідуальнай праграмы ранняй комплекснай дапамогі; 
дакументальнае афармленне індывідуальнай праграмы ранняй комплекснай дапамогі.

На этапе вывучэння запыту сям’і важна высветліць мэту звароту законных прадстаўнікоў дзіцяці, іх чаканні ў дачыненні да яго развіцця, растлумачыць і абмеркаваць рэкамендацыі, якія змяшчаюцца ў заключэнні ЦКРНіР. Вынікам становіцца аптымізацыя або ўдакладненне адукацыйнага запыту законных прадстаўнікоў непаўналетніх.

Сумесна з законнымі прадстаўнікамі дзіцяці складаецца характарыстыка яго функцыянальных магчымасцей, якія суадносяцца з нарматыўнымі паказчыкамі развіцця, абмяркоўваюцца магчымыя прычыны адставання, магчымасці развіцця ў бліжэйшыя тэрміны (на перыяд распрацоўкі праграмы). 

Вызначэнне задач, зместу і метадычных прыёмаў работы з канкрэтным дзіцем па кожным з яе раздзелаў ажыццяўляецца з улікам актуальных магчымасцей і патэнцыялу развіцця дзіцяці. Варта выключыць мэтавызначэнне агульнага характару (напрыклад: развіваць разуменне маўлення навакольных). Задача павінна быць канкрэтнай, напрыклад: фарміраваць уменне адгукацца на ўласнае імя, фарміраваць уменне па просьбе дарослага паказваць часткі цела (ногі, рукі, галава, жывот, спіна) і г. д. Педагагічным работнікам ЦКРНіР сумесна з законнымі прадстаўнікамі дзіцяці варта спланаваць віды і прыёмы работы (сумесныя дзеянні, дзеянні па перайманні, па славеснай інструкцыі і інш.), абмеркаваць віды дапамогі, якія могуць быць выкарыстаны пры ўзнікненні цяжкасцей. 

Заключны этап – дакументальнае афармленне, абавязковае ўзгадненне з законнымі прадстаўнікамі дзіцяці з АПФР, зацвярджэнне індывідуальнай праграмы ранняй комплекснай дапамогі кіраўніком установы адукацыі. 

Комплексная ацэнка эфектыўнасці рэалізацыі індывідуальных праграм ранняй комплекснай дапамогі можа ўключаць характарыстыку дынамікі развіцця па кожнай з галін, ацэнку дасягнення пастаўленых мэт, прычын, якія абумовілі вынікі ніжэй за прагназуемыя.

Метадычныя рэкамендацыі да распрацоўкі індывідуальных праграм ранняй комплекснай дапамогі прадстаўлены ў вучэбна-метадычным дапаможніку «Ранняя комплексная помощь детям с особенностями психофизического развития и факторами риска в развитии» аўтараў 
С. М. Фякліставай і інш. (2022).

3.6. Асаблівасці арганізацыі адукацыйнага працэсу ва ўстановах адукацыі, якія рэалізуюць адукацыйныя праграмы спецыяльнай адукацыі на ўзроўні дашкольнай адукацыі
Адукацыйны працэс ва ўстановах дашкольнай адукацыі варта арганізоўваць такім чынам, каб захаваць самабытнасць і спецыфіку дашкольнага дзяцінства. Асновай навучання і выхавання з’яўляецца разнастайная дзейнасць дзяцей, якая адпавядае іх узроставым і індывідуальным магчымасцям.

Развіццёвае індывідуальна арыентаванае навучанне можа праводзіцца франтальна або па падгрупах з улікам індывідуальнасці кожнага дзіцяці (магчымасці, асобасныя і псіхафізічныя асаблівасці і інш.). 

У пачатку і канцы тыдня павінны прадугледжвацца заняткі, палегчаныя па змесце і разумовай нагрузцы. 
Дамашнія заданні ва ўсіх узроставых групах задавацца не павінны.

Забараняецца праводзіць заняткі ў прыёмных пакоях, спальнях, абсталяваных стацыянарнымі ложкамі.

Падчас канікул з выхаванцамі праводзяцца мерапрыемствы фізкультурна-аздараўленчай і мастацка-эстэтычнай накіраванасці.

Пры рабоце з выхаванцамі з парушэннем слыху варта ўлічваць асаблівасці фарміравання ў іх гульнявой дзейнасці, неабходнасць правядзення работы па музычнай стымуляцыі, развіцці навыкаў зносін.

Ключавымі этапамі развіцця гульнявой дзейнасці выхаванцаў з парушэннем слыху з’яўляюцца: выкліканне і развіццё цікавасці да цацак і дзеянняў з імі; фарміраванне прадметна-адлюстравальнай гульнявой дзейнасці, накіраванай на авалоданне ўяўленнямі і ўменнямі дзейнічаць з цацкай у адпаведнасці з функцыянальным прызначэннем; фарміраванне сюжэтна-адлюстравальнай гульні; навучанне сюжэтна-ролевым гульням. Пры гэтым асноўнай стратэгіяй развіцця гульнявой дзейнасці выхаванцаў з парушэннем слыху ранняга і дашкольнага ўзросту выступае паэтапнае фарміраванне больш складаных спосабаў гульнявых дзеянняў на аснове ўзбагачэння жыццёвага досведу ва ўмовах эмацыянальнага і маўленчага ўзаемадзеяння з дарослым.

Адным з дзейсных сродкаў развіцця і карэкцыі вымаўленчага боку вуснага маўлення выхаванцаў дашкольнага ўзросту з парушэннем слыху з’яўляецца музычная стымуляцыя. Музычныя гукі выступаюць у якасці базы для авалодання вучнямі з парушэннем слыху ўяўленнямі аб якасцях маўленчых гукаў. Блізкасць маўленчага і музычнага інтанавання дазваляе ажыццяўляць перанос уменняў, сфарміраваных на аснове сродкаў музыкі, у працэс авалодання маўленчымі ўменнямі. Пры гэтым трэба ўлічваць, што гукі музыкі, як і іншыя немаўленчыя гукі, больш даступныя для ўспрымання на слых дзецям з парушэннем слыху.

Уключэнне ў адукацыйны працэс з выхаванцамі з парушэннем слыху музычнай стымуляцыі патрабуе ўзгодненай работы настаўніка-дэфектолага і музычнага кіраўніка, выразнага вызначэння задач карэкцыйнай работы, вырашэнне якіх будзе ажыццяўляцца з выкарыстаннем сродкаў музычнай стымуляцыі.

Карэкцыйная работа з выхаванцамі дашкольнага ўзросту як з цяжкімі, так і з лёгкімі парушэннямі маўлення, якія выпраўляюцца ва ўмовах пункта карэкцыйна-педагагічнай дапамогі (далей – ПКПД), уключае папярэджанне парушэнняў пісьмовага маўлення (дыслексіі, дысграфіі і дызарфаграфіі), што прадугледжвае развіццё псіхічных працэсаў і функцый, якія ляжаць у аснове авалодання чытаннем і пісьмом. Гэтая прапедэўтычная работа забяспечвае пераемнасць карэкцыйнай накіраванасці адукацыйнага працэсу з выхаванцамі з парушэннямі маўлення на ўзроўні дашкольнай адукацыі і на I ступені агульнай сярэдняй адукацыі.

З мэтай папярэджання парушэнняў пісьмовага маўлення ў выхаванцаў асаблівую ўвагу неабходна надаць развіццю сенсаматорнай сферы (зрокавага і слыхавога ўспрымання, тэмпа-рытмічнага пачуцця, графаматорных уменняў), увагі, памяці, мыслення, усіх бакоў вуснага маўлення (вымаўленчага, лексіка-граматычнага, а таксама звязнага маўлення); удасканаленню фанематычнага слыху і на іх аснове фарміраванню базавых аперацый моўнага аналізу і сінтэзу і навучанню грамаце; развіццю матывацыі, уменняў планаваць сваю дзейнасць, выяўляць памылкі ў працэсе дзейнасці і г. д. 
Пры рабоце з выхаванцамі з цяжкасцямі ў навучанні асаблівая ўвага надаецца папярэджанню спецыфічнага расстройства арыфметычных навыкаў (дыскалькуліі). Пры гэтым значным з’яўляецца вывучэнне стану ў выхаванцаў далікавых колькасных уяўленняў, несфарміраванасць якіх у дзяцей старшага дашкольнага ўзросту можа сведчыць аб фактары рызыкі ўзнікнення дыскалькуліі. 

У ПКПД папярэджанне дыскалькуліі ў выхаванцаў з цяжкасцямі ў навучанні можа вылучацца як самастойны раздзел каляндарна-тэматычнага планавання. У спецыяльных дзіцячых садах, спецыяльных групах, санаторных спецыяльных групах, групах інтэграванага навучання і выхавання, санаторных групах інтэграванага навучання і выхавання работу па папярэджанні дыскалькуліі рэкамендуецца планаваць у межах карэкцыйных заняткаў па развіцці пазнавальнай дзейнасці. 

Пры навучанні грамаце выхаванцаў з інтэлектуальнай недастатковасцю змест работы прадугледжвае фарміраванне ў іх цікавасці да роднай мовы, сродкаў яе сэнсавага зместу і выразнасці, выхаванне маўленчай увагі, маўленчага слыху, развіццё маўлення выхаванцаў, а таксама дапаўняе і дазваляе замацоўваць тыя ўяўленні, уменні і навыкі, якія выхаванец з інтэлектуальнай недастатковасцю атрымлівае на занятках па адукацыйнай галіне «Развіццё маўлення».

Заданні, накіраваныя на фарміраванне гатоўнасці выхаванцаў да авалодання граматай, уключаюцца ва ўсе віды заняткаў, якія праводзяцца з дзецьмі старэйшага дашкольнага ўзросту. Неабходна таксама ўлічваць характэрную для дзяцей з інтэлектуальнай недастатковасцю нізкую матывацыю дзейнасці. У многіх з іх не ўзнікае патрэбнасці навучыцца пісаць, чытаць, пазнаваць новае і г. д. У сувязі з гэтым узмацняецца значэнне спецыяльных метадаў стымулявання і матывацыі дзейнасці дзяцей.
Якасная своеасаблівасць псіхафізічнага развіцця выхаванцаў з расстройствамі аўтыстычнага спектра (далей – РАС) абумоўлівае мадыфікацыю і адаптацыю зместу адукацыі, сродкаў і ўмоў яго рэалізацыі, а таксама ўстанаўлівае пэўныя патрабаванні да зместу карэкцыйных заняткаў з улікам асаблівых адукацыйных патрэбнасцей выхаванцаў з РАС (нарошчванне ведаў і ўменняў у кантэксце, памяншэнне аб’ёму разавай дозы вучэбнага матэрыялу, візуалізацыя матэрыялу, павышаная ўвага да сацыяльнай практыкі, неабходнасць узмацнення кампенсаторнай асновы іх навучання).

Вядучымі напрамкамі ў сістэме карэкцыйнай работы з выхаванцамі з РАС з’яўляецца фарміраванне сацыяльных паводзін, навыкаў камунікацыі і ўзаемадзеяння. Дэфіцыт спецыфічных навыкаў неабходна выпраўляць у пэўнай паслядоўнасці, рухаючыся ад простага пасільнага ўзаемадзеяння, арыентаванага на засяроджванне і элементарнае ўспрыманне, да складанага, навучальнага ўзаемадзеяння з правіламі; ад прыватнага дзеяння да агульнага ўмення, якое інтэгруе некалькі навыкаў; ад узаемадзеяння з аб’ектамі да сацыяльнага ўзаемадзеяння; ад знаёмства з асобнымі часткамі гульні да цэлага гульнявога ўзаемадзеяння ў правільнай паслядоўнасці.
Да ўмоў эфектыўнай рэалізацыі зместу карэкцыйных заняткаў па фарміраванні сацыяльных паводзін, навыкаў камунікацыі і ўзаемадзеяння ў выхаванцаў з РАС адносяцца: насычанасць адукацыйнага асяроддзя, адаптацыя дыдактычных матэрыялаў з улікам асаблівых адукацыйных патрэбнасцей вучняў, узгодненасць дзеянняў і ўплыву ўсіх удзельнікаў адукацыйнага працэсу, своечасовасць падмацаванняў, пасільнасць заданняў і ўлік функцыянальных магчымасцей выхаванцаў.

Звяртаем увагу, што выбар напрамкаў карэкцыйных заняткаў з выхаванцамі з АПФР, форм і метадаў карэкцыйнай работы павінен ажыццяўляцца з улікам структуры і ступені цяжкасці парушэнняў кожнага канкрэтнага дзіцяці. Асабліва гэта адносіцца да выхаванцаў са складанымі парушэннямі або спалучэннем розных парушэнняў, якія абумоўліваюць варыятыўнасць адукацыйнага маршруту (дзеці з РАС, дзеці з сіндромам Даўна і г. д.).
3.7. Арганізацыя адукацыйнага працэсу ва ўстановах адукацыі, якія рэалізуюць адукацыйныя праграмы спецыяльнай адукацыі на ўзроўні агульнай сярэдняй адукацыі 
Пры арганізацыі адукацыйнага працэсу настаўнік (настаўнік-дэфектолаг) абавязаны кіравацца патрабаваннямі вучэбных праграм па вучэбных прадметах, на аснове якіх ён распрацоўвае каляндарна-тэматычнае і паўрочнае планаванне з улікам рэальных умоў навучання і выхавання ў канкрэтным класе. 
У вучэбных праграмах змяшчаюцца патрабаванні да вынікаў вучэбнай дзейнасці вучняў. Не дапускаецца прад’яўленне да вучняў патрабаванняў, якія не прадугледжаны вучэбнымі праграмамі.

Звяртаем увагу, што навучанне ў I класе ва ўсіх спецыяльных школах, спецыяльных школах-інтэрнатах пачынаецца з курса «Уводзіны ў школьнае жыццё», які вывучаецца на працягу першых 20 вучэбных дзён у межах агульнай колькасці вучэбных гадзін, вызначаных адпаведным вучэбным планам спецыяльнай адукацыі. Акрамя вучэбных заняткаў па курсе «Уводзіны ў школьнае жыццё», праводзяцца вучэбныя заняткі па вучэбных прадметах «Фізічная культура і здароўе», «Музыка». Астатнія вучэбныя прадметы, вызначаныя адпаведным вучэбным планам спецыяльнай адукацыі, вывучаюцца пасля завяршэння курса «Уводзіны ў школьнае жыццё».

Факультатыўныя і карэкцыйныя заняткі ў I класе праводзяцца з пачатку навучальнага года (у 2024/2025 навучальным годзе – 
з 2 верасня).
Для правядзення карэкцыйных заняткаў па рытміцы і танцу, лагарытміцы прадугледжваюцца дадатковыя канцэртмайстарскія (акампаніятарскія) гадзіны, якія фінансуюцца ў поўным аб’ёме вучэбных гадзін, вызначаных вучэбнымі планамі спецыяльнай адукацыі на ўзроўні агульнай сярэдняй адукацыі на правядзенне заняткаў па рытміцы і танцу, лагарытміцы (100 % вучэбнай гадзіны).

Звяртаем увагу, што для арганізацыі адукацыйнага працэсу з вучнямі з АПФР на ўзроўні агульнай сярэдняй адукацыі неабходна кіравацца інструктыўна-метадычным пісьмом Міністэрства адукацыі Рэспублікі Беларусь «Аб арганізацыі ў 2024/2025 навучальным годзе адукацыйнага працэсу пры вывучэнні вучэбных прадметаў і правядзенні факультатыўных заняткаў пры рэалізацыі адукацыйных праграм агульнай сярэдняй адукацыі» (https://adu.by/ Галоўная / Адукацыйны працэс. 2024/2025 навучальны год / Агульная сярэдняя адукацыя / Інструктыўна-метадычныя пісьмы). Асаблівасці арганізацыі адукацыйнага працэсу пры вывучэнні вучэбных прадметаў выкладзены ў дадатках 1–22 да гэтага пісьма.
3.7.1. Рэалізацыя ў адукацыйным працэсе выхаваўчага патэнцыялу вучэбных прадметаў і карэкцыйных заняткаў
Падпунктам 2.1 пункта 2 артыкула 17 Кодэкса вызначана, што фарміраванне грамадзянскасці, патрыятызму і нацыянальнай самасвядомасці на аснове дзяржаўнай ідэалогіі з’яўляецца адной з задач выхаваўчай работы.

Рэалізацыя гэтых задач ажыццяўляецца ў працэсе арганізацыі грамадзянскага і патрыятычнага выхавання, арыентаванага на фарміраванне ў вучняў актыўнай грамадзянскай пазіцыі, патрыятызму, прававой, палітычнай і інфармацыйнай культуры, маральнага выхавання, накіраванага на далучэнне вучня да агульначалавечых і нацыянальных каштоўнасцей.

У 2024/2025 навучальным годзе неабходна звярнуць асаблівую ўвагу на рэалізацыю ў адукацыйным працэсе выхаваўчага патэнцыялу вучэбных прадметаў і карэкцыйных заняткаў з мэтай фарміравання ў вучняў пачуцця патрыятызму, грамадзянскасці, павагі да гістарычнай мінуўшчыны, стваральнай працы як галоўнай умовы развіцця беларускай дзяржавы, дасягненню вучнямі асобасных адукацыйных вынікаў. 
Асобасныя вынікі засваення зместу адукацыйных праграм спецыяльнай адукацыі канкрэтызаваны ў вучэбных праграмах па вучэбных прадметах, на іх трэба арыентавацца пры фармуляванні выхаваўчых задач вучэбных заняткаў. 

Дасягненню такіх вынікаў будуць спрыяць спецыяльны падбор зместу вучэбнага матэрыялу, выкарыстанне разнастайных форм, метадаў і сродкаў навучання, арганізацыя самастойнай творчай і даследчай дзейнасці вучняў на вучэбных занятках. У прыватнасці, педагагічным работнікам рэкамендуецца звярнуць увагу на:

падбор дыдактычнага матэрыялу, накіраванага на фарміраванне маральна-этычнай арыентацыі, грамадзянскай ідэнтычнасці, каштоўнаснай свядомасці вучняў. 

Найбольш эфектыўнай будзе падборка твораў грамадзянскай, міжасобаснай, прыродазнаўчай, этычнай і эстэтычнай праблематыкі (пра Радзіму, сяброўства, працу, школу, гераічныя ўчынкі людзей і інш.). Прадуманая сістэма практыкаванняў і заданняў да тэкстаў павінна падахвочваць вучняў да дыялогу, абмену думкамі; прадастаўляць прастор для творчай актыўнасці вучняў, развіцця і ўзбагачэння асабістага вопыту. Выяўленча-выразныя магчымасці паэтычных і празаічных урыўкаў павінны прывіваць любоў і павагу да дзяржаўных моў, эмацыйна-каштоўнаснае стаўленне да слова; 

арганізацыю работы над маральна-этычнай, грамадзянска-патрыятычнай лексікай, якая прадстаўляе асаблівую цяжкасць для вучняў у сілу яе абстрактнасці. 

Тлумачэнне лексічнага значэння слоў маральнай, этычнай, патрыятычнай тэматыкі мэтазгодна арганізоўваць праз ацэнку і характарыстыку станоўчых і негатыўных учынкаў герояў, маўленчыя сітуацыі, якія падводзяць да асэнсавання паняццяў: «гераізм», «патрыёт», «дабро», «зло», «смеласць», «баязлівасць», «спагадлівасць», «чуласць», «удзячнасць» і інш. Для ўвядзення ў актыўны слоўнікавы запас дадзеных слоў рэкамендуецца складанне з імі сказаў, падбор прыказак, прымавак, афарызмаў і іншае; вуснае складанне твораў-мініяцюр; 

арганізацыю самавыяўлення вучняў у працэсе выканання творчых (вусных і пісьмовых) работ (апавяданне, пераказ, работа з дэфармаваным тэкстам, рэдагаванне тэксту, складанне дыялогаў, слоўнае маляванне і інш.). 

Творчая работа абуджае эмоцыі, прывучае дзяцей асэнсоўваць і ацэньваць убачанае і перажытае. Падчас папярэдняй гутаркі ў вучняў выхоўваюцца такія грамадзянска-патрыятычныя, маральныя, маральна-этычныя якасці, як любоў да Радзімы, павага да старэйшых, клопат, узаемадапамога, спагадлівасць, жаданне прыйсці на дапамогу; развіваюцца назіральнасць, адказнасць;
выкарыстанне разнастайных форм навучання.
Падчас парных і групавых форм работы ў вучняў развіваюцца камунікатыўныя навыкі, фарміруецца вопыт супрацоўніцтва: яны вучацца чуць і слухаць, разумець адзін аднаго, складаць план работы і сумесна яе выконваць, размяркоўваць ролі і дамаўляцца, кантраляваць дзеянні кожнага, весці дыялог, зразумела выказваць свае думкі, падтрымліваць адзін аднаго. Стварэнне на вучэбных занятках умоў для камунікацыі і супрацоўніцтва фарміруе паважлівае стаўленне і талерантнасць да аднакласнікаў, настаўнікаў;
выкарыстанне інтэрактыўных метадаў засваення вучэбнага матэрыялу (даследчых, пошукавых, праблемных).
Далучэнне вучняў да рашэння праблемных заданняў (пытанняў), разважання па тэме вучэбных заняткаў, абмеркавання розных пунктаў гледжання, якія выказваюць згоду або нязгоду з аўтарам падручніка (вучэбнага дапаможніка), тэксту, аргументацыя ўласнага меркавання выхоўваюць культуру маўлення, самастойнасць і крытычнасць мыслення, уменне прымаць матываваныя рашэнні, фарміруюць асобасную пазіцыю вучня. 

Улічваючы вялікі выхаваўчы патэнцыял экскурсій, значную колькасць экскурсійных аб’ектаў і турыстычных маршрутаў мясцовага значэння, рэкамендуецца працягнуць выкарыстанне гэтай формы работы з улікам прынцыпу тэрытарыяльнай даступнасці. З гэтай мэтай распрацаваны Пералік экскурсійных аб’ектаў і турыстычных маршрутаў, якія рэкамендуюцца для наведвання вучнямі ў рамках правядзення вучэбных і факультатыўных заняткаў, пазакласных мерапрыемстваў з улікам зместу вучэбных праграм па вучэбных прадметах. Гэты пералік размешчаны на нацыянальным адукацыйным партале: https://adu.by/ Галоўная / Адукацыйны працэс. 2024/2025 навучальны год / Агульная сярэдняя адукацыя / Метадычныя рэкамендацыі, указанні.
Пры арганізацыі выхаваўчай работы неабходна кіравацца Інструктыўна-метадычным пісьмом «Асаблівасці арганізацыі сацыяльнай, выхаваўчай і ідэалагічнай работы ва ўстановах агульнай сярэдняй адукацыі ў 2024/2025 навучальным годзе», а таксама выкарыстоўваць матэрыялы, размешчаныя на нацыянальным адукацыйным партале ў раздзеле «Арганізацыя выхавання»: https://vospitanie.adu.by.
3.7.2. Ацэнка вынікаў вучэбнай дзейнасці вучняў 
Звяртаем увагу, што бягучая атэстацыя вучняў I–II класаў па ўсіх вучэбных прадметах, вучняў III–V класаў па вучэбных прадметах «Музыка», «Выяўленчае мастацтва», «Працоўнае навучанне», «Фізічная культура і здароўе», «Развіццё маўлення», «Прадметна-практычнае навучанне», «Асновы бяспекі жыццядзейнасці» ажыццяўляецца на змястоўна-ацэначнай аснове, якая прадугледжвае славесную ацэнку вынікаў вучэбнай дзейнасці вучняў, без выстаўлення адзнак.

Прамежкавая атэстацыя па вучэбных прадметах «Музыка», «Працоўнае навучанне», «Прадметна-практычнае навучанне» ў 
I–V класах, «Выяўленчае мастацтва», «Асновы бяспекі жыццядзейнасці» ў II–IV класах, «Развіццё маўлення» ў I–III класах можа праводзіцца за паўгоддзе. Па вучэбных прадметах «Фізічная культура і здароўе» ў I–IV класах, «Выяўленчае мастацтва» ў I класе прамежкавая атэстацыя праводзіцца за кожную чвэрць. 
Змястоўна-ацэначная аснова атэстацыі вучняў прадугледжвае выяўленне індывідуальнай дынамікі засваення вучнем ведаў і ўменняў па вучэбных прадметах і выключае параўнанне вучняў паміж сабой. Індывідуальная дынаміка развіцця вучня і ступень засваення ім ведаў і ўменняў вызначаюцца ў супастаўленні з яго ж вынікамі, атрыманымі ў папярэдні перыяд навучання.

Ва ўмовах навучання на змястоўна-ацэначнай аснове прымяняюцца разгорнутыя ацэначныя меркаванні, якія адлюстроўваюць ступень засваення ведаў і ўменняў па вучэбных прадметах, а таксама індывідуальны ўзровень развіцця вучня. Любую знешнюю ацэнку, атрыманую ад педагагічнага работніка, вучань успрымае як заахвочванне або пакаранне, станоўчыя ці адмоўныя адносіны да яго. У сувязі з гэтым недапушчальна ў якасці знакаў ацэнкі ўвядзенне эмацыянальных атрыбутаў – сонейка, смайлікаў, казачных герояў або людзей, якія праяўляюць радасць, сум ці іншыя эмоцыі. Такія знакі перадаюць вучням эмацыянальны зарад і не ўспрымаюцца імі гэтак жа нейтральна, як, напрыклад, знакі «+» і «–», якія паказваюць на адсутнасць або наяўнасць памылак у рабоце. Недапушчальнай таксама з’яўляецца замена адзнак іншымі знешнімі атрыбутамі (зорачкамі, кветачкамі, сцяжкамі і інш.), паколькі пры гэтым функцыю адзнакі бярэ на сябе дадзены прадметны знак і стаўленне вучня да яго ідэнтычнае стаўленню да адзнакі. 
На працягу ўсяго перыяду безадзнакавага навучання педагог мэтанакіравана працуе над фарміраваннем у вучняў навыкаў самаацэнкі вынікаў вучэбнай дзейнасці. У адукацыйным працэсе павінны быць прадстаўлены як кантрольна-ацэначная дзейнасць педагога, так і кантрольна-ацэначная дзейнасць вучняў у адносінах адзін да аднаго (узаемакантроль і ўзаемаацэнка), самакантроль, самаацэнка вучняў.

Вынікі кантрольна-ацэначнай дзейнасці могуць выражацца ў рознай форме: славеснай (кароткія і разгорнутыя ацэначныя меркаванні), графічнай (напрыклад, лінейкі самаацэнкі і інш.), знакавай (знакі «+», 
«–»).

На кожным уроку педагог славесна ацэньвае вынікі вучэбнай дзейнасці вучняў, звяртаючыся да ўсяго класа або да асобных вучняў. Прыклады славесных ацэначных меркаванняў педагога: «Малайчына! Ты правільна рашыў задачу»; «Вельмі добра! Ты акуратна выканаў работу»; «Твая работа заслугоўвае высокай ацэнкі»; «Сёння ты выканаў работу без памылак. Працаваў цалкам самастойна. Выдатна!»; «Пахвальна! Ты сам выправіў памылку ў сваёй рабоце і растлумачыў, як рашаў задачу»; «Выдатна! Вы ўсе вельмі стараліся, выконваючы гэта практыкаванне» і інш. 
Для ўсведамлення вучнямі крытэрыяў ацэнкі педагог выкарыстоўвае прыём «аналіз узору». Настаўнік дае разгорнутую змястоўную ацэнку розных відаў дзейнасці, на аснове якой у ходзе калектыўнага абмеркавання выдзяляюцца патрабаванні, што прад’яўляюцца да таго ці іншага задання, фіксуюцца крытэрыі, раскрываецца іх змест. Напрыклад, 

крытэрыі ацэнкі вуснага адказу – правільнасць адказу, паўната, наяўнасць прыкладаў;

крытэрыі ацэнкі практычных дзеянняў – правільнасць выканання кожнага дзеяння, захаванне патрэбнага парадку дзеянняў, самастойнасць выканання; 

крытэрыі ацэнкі пісьмовага практыкавання – адсутнасць памылак, правільнасць выканання ўсіх заданняў, акуратнасць.

Першапачаткова педагог выкарыстоўвае ацэначныя меркаванні, у якіх адлюстравана адпаведнасць вынікаў дзейнасці вучняў толькі па якім-небудзь адным крытэрыі ацэнкі. У далейшым ён аб’ядноўвае ацэначныя меркаванні ў звязнае выказванне, абапіраючыся на структуру тэксту-разважання (тэзіс – доказ – вывад).

Самая распаўсюджаная графічная форма фіксацыі вынікаў вучэбнай дзейнасці вучняў – лінейка самаацэнкі. Для ацэнкі выкананай работы з дапамогай лінейкі самаацэнкі настаўнік разам з вучнямі вызначае паказчыкі, па якіх гэта работа будзе ацэньвацца, напрыклад: адпаведнасць узору, адсутнасць памылак і інш. Паказчыкаў не павінна быць многа, паколькі для кожнага з іх неабходна асобная лінейка. Пачынаць навучанне неабходна з выкарыстання толькі аднаго паказчыка, выразна сфармуляванага і зразумелага вучням. Пасля вызначэння паказчыка педагог прапануе самастойна праверыць сваю работу і ацаніць атрыманы вынік з выкарыстаннем лінейкі самаацэнкі. Вучні ацэньваюць работу і ставяць умоўны знак на лінейцы. Пры гэтым выконваецца нязменнае патрабаванне: самаацэнка вучня апераджае ацэнку педагога. Пасля таго як вучні ажыццявілі самаацэнку, педагог правярае работу і ставіць свой значок на лінейцы. Калі самаацэнка вучня і ацэнка педагога супадаюць, то значок вучня абводзіцца ў кружок; калі не супадаюць, педагог ставіць на лінейцы свой значок вышэй або ніжэй за значок вучня.

Для фіксацыі вынікаў кантрольна-ацэначнай дзейнасці можна выкарыстоўваць знакі «+», «–», «?». Калі работа выканана правільна, без памылак, ставіцца знак «+». Калі ў рабоце выяўлены памылкі, ставіцца знак «–». Калі, ацэньваючы сваю работу, вучань не ведае, правільна яна выканана ці не, сумняваецца, ёсць у рабоце памылкі ці не, ставіцца знак «?». 

Для ажыццяўлення пераемнасці ў кантрольна-ацэначнай дзейнасці пры пераходзе да 10-бальнай сістэмы ацэнкі ў III класе неабходна прадоўжыць работу па фарміраванні адэкватнай самаацэнкі вучняў, пазнаёміць іх з крытэрыямі і паказчыкамі выстаўлення адзнак па ўсіх вучэбных прадметах, суправаджаць выстаўленне адзнак у балах славесным каментарыем настаўніка.

Рабочыя матэрыялы настаўніка для фіксацыі ступені засваення вучнямі вучэбнага матэрыялу могуць быць прадстаўлены ў выглядзе табліц на асобных лістах або ў спецыяльных журналах, сшытках. Дапушчальна электронная форма фіксацыі вынікаў вучэбнай дзейнасці вучняў. Педагог самастойна вызначае форму вядзення сваіх рабочых запісаў і выбар умоўных знакаў.

Для ажыццяўлення кантролю і ацэнкі вынікаў вучэбнай дзейнасці кожнага вучня настаўнік вядзе сістэматычны ўлік засваення вучнямі ведаў, уменняў і навыкаў, якія ўнесены ў асноўныя патрабаванні вучэбнай праграмы па кожным вучэбным прадмеце. Форму і спосабы фіксацыі вучэбных дасягненняў вучняў настаўнік вызначае самастойна.

У рабочых матэрыялах можна выкарыстоўваць розныя ўмоўныя знакі:

«[image: image1.png]


» – вучань добра ведае вучэбны матэрыял і можа прымяніць яго на практыцы. Гэтым знакам адзначаецца толькі трывалае засваенне вучэбнага матэрыялу, цалкам самастойная і беспамылковая работа вучня;

«+» – ведае, умее, правільна выконвае, але зрэдку дапускае адзінкавыя памылкі;

«±» – ведае, але недастаткова ўпэўнена; выконвае заданні з невялікай колькасцю памылак, гэта значыць у большай ступені матэрыял засвоены, але патрабуецца невялікая дапамога;

«–» – выконвае некаторыя заданні, але дапускае вялікую колькасць памылак;

«– –» – не валодае матэрыялам, пры выкананні заданняў практычна ва ўсіх выпадках робіць памылкі і інш. 
Прыклад вядзення рабочых запісаў у табліцы на вучэбных занятках па навучанні грамаце:

Кантроль за фарміраваннем уменняў і навыкаў вучняў на вучэбных занятках па навучанні грамаце
	Прозвішча, імя вучня
	Уменне вызначаць колькасць
	Уменне дзяліць словы на склады
	Уменне выдзяляць націскны склад
	І гэтак далей адпаведна вучэбнай праграме

	
	слоў у сказе
	складоў у слове
	
	
	

	Іваноў С.

	+
	+
	–
	

	Пятроў А.
	+
	–
	+
	–
	


Калі вучань не можа сам правільна выканаць заданне, педагог не ставіць у сваёй табліцы адпаведны знак ці ставіць знак «–», тым самым вызначаючы для сябе неабходнасць індывідуальнай работы з такім вучнем над незасвоеным матэрыялам. Пры гэтым ніякай адмоўнай славеснай ацэнкі педагог не дае. Ацэначныя меркаванні карэкціруюцца па меры засваення вучнем матэрыялу па вывучанай тэме, таму табліцы, графікі, ацэначныя лісты лепш запаўняць простым алоўкам.

У табліцах можна фіксаваць колькасць памылак і іх характар. У адпаведнасці з зафіксаванымі ў табліцы данымі настаўнік плануе і арганізуе дыферэнцыраваную і індывідуальную работу на вучэбных, стымулюючых і падтрымліваючых занятках. Педагог можа дадаткова распрацоўваць індывідуальныя лісты вучэбных дасягненняў вучняў.

У канцы навучальнага года педагог ажыццяўляе змястоўны аналіз вынікаў вучэбнай дзейнасці вучняў у адпаведнасці з патрабаваннямі вучэбнай праграмы. На аснове аналізу робіцца выснова аб наяўнасці цяжкасцей у вучняў у засваенні вучэбнага матэрыялу, вызначаюцца шляхі, якія дазволяць устараніць праблемы.

3.7.3. Асаблівасці вядзення сшыткаў 
У I–II класах вучэбныя пісьмовыя заданні выконваюцца ў вучэбных дапаможніках «Пропісь 1», «Пропісь 2», «Пропісь 3», «Пісьмо», «Русский язык. Рабочая тетрадь. 2 класс, (часть 1, часть 2)», па матэматыцы – у вучэбным дапаможніку «Матэматыка. Рабочы сшытак. 2 клас. (частка 1, частка 2)», дапушчаных да выкарыстання Міністэрствам адукацыі Рэспублікі Беларусь. Афармленне пісьмовых заданняў у I класе магчыма на асобным аркушы.

У II–V класах усе віды навучальных работ выконваюцца ў сшытках для навучальных работ, а ўсе віды кантрольных работ – у сшытках для кантрольных работ. Сшыткі для кантрольных работ захоўваюцца ва ўстанове адукацыі на працягу года і выдаюцца вучням для выканання кантрольных работ і работ над памылкамі. 

Усе пісьмовыя навучальныя і кантрольныя работы правяраюцца настаўнікам пасля кожных вучэбных заняткаў. Памылкі выпраўляюцца. 

Дамашнія заданні. З мэтай папярэджання перагрузкі вучняў настаўніку неабходна сачыць за аб’ёмам дамашняга задання, тлумачыць на ўроку змест, парадак і прыёмы яго выканання. Рэкамендуецца пры выбары дамашняга задання арыентавацца на матэрыял падручнікаў і вучэбных дапаможнікаў, у якіх практыкаванні і заданні для выканання дома пазначаныя сігналамі-сімваламі. Пры гэтым трэба ўлічваць, што аб’ём і змест дамашняга задання настаўнік вызначае дыферэнцыравана, зыходзячы з канкрэтнай адукацыйнай сітуацыі і індывідуальных магчымасцей вучняў.

На дом не задаюцца:

заданні вучням І класа на працягу ўсяго навучальнага года па ўсіх вучэбных прадметах; 
заданні вучням ІІ–IV класаў на выхадныя і святочныя дні, канікулы, а таксама пасля выканання пісьмовых кантрольных работ;  
заданні па вучэбных прадметах «Асновы бяспекі жыццядзейнасці», «Музыка», «Фізічная культура і здароўе»; 
мастацка-творчыя заданні па вучэбным прадмеце «Выяўленчае мастацтва»; 
практычныя работы па вучэбным прадмеце «Працоўнае навучанне».
Заданні творчага, праблемнага характару задаюцца на дом па жаданні вучняў.  
Для завучвання на памяць трэба прапаноўваць толькі тыя вершы або ўрыўкі з вершаваных твораў, якія вызначаны вучэбнай праграмай. Асноўная работа па завучванні вершаваных твораў на памяць праводзіцца ў адпаведнасці з методыкай на вучэбных занятках.

Пры арганізацыі пазакласнага чытання вучняў варта кіравацца патрабаваннямі вучэбных праграм па вучэбных прадметах «Навучанне грамаце», «Русская литература (литературное чтение)» і «Беларуская літаратура (літаратурнае чытанне)».  
Работа па арганізацыі пазакласнага чытання накіравана на прывучэнне вучняў да сістэматычнага самастойнага чытання кніг у пазаўрочны час. Прадметам чытання  на занятках пазакласнага чытання з’яўляецца мастацка аформленая дзіцячая кніга. Пры складанні педагагічнымі работнікамі рэкамендацыйных спісаў літаратуры да ўрока пазакласнага чытання трэба ўлічваць магчымасці бібліятэкі ўстановы адукацыі і раённай бібліятэкі, а таксама арганізаванага ў класе кутка чытання. 

У III–IV класах фарміраванне самастойнай чытацкай дзейнасці ўключае абавязковае наведванне бібліятэк з мэтай выбару кніг для чытання. 
Звяртаем увагу, што Указам Прэзідэнта Рэспублікі Беларусь ад 18 красавіка 2022 г. № 145 «Аб удасканаленні арганізацыі дарожнага руху» ўнесены змяненні ва Указ ад 28 лістапада 2005 г № 551 «Аб мерах па павышэнні бяспекі дарожнага руху», звязаныя з правіламі дарожнага руху. З мэтай фарміравання адказных паводзін вучняў неабходна на вучэбных занятках і ў пазаўрочнай дзейнасці акцэнтаваць увагу вучняў на няўхільным выкананні правіл дарожнага руху.
Дадатковыя рэсурсы. Карысную інфармацыю пры падрыхтоўцы да вучэбных заняткаў можна знайсці на наступных інтэрнэт-рэсурсах:

https://adu.by – нацыянальны адукацыйны партал;

https://www.belarus.by – афіцыйны сайт Рэспублікі Беларусь;

https://www.belstat.gov.by/ – афіцыйны сайт Нацыянальнага статыстычнага камітэта Рэспублікі Беларусь;

https://pravo.by – Нацыянальны прававы Інтэрнэт-партал Рэспублікі Беларусь;

https://eior.by – адзіны інфармацыйна-адукацыйны рэсурс (прызначэнне – падтрымка вучняў, якія атрымліваюць агульную сярэднюю адукацыю ў адпаведнасці з індывідуальным вучэбным планам, а таксама вучняў, якія па ўважлівых прычынах часова не могуць наведваць установу адукацыі;
https://boxapps.adu.by – камплекты інтэрактыўных дыдактычных матэрыялаў па вучэбных прадметах. 
Пастаноўка задач да вучэбных заняткаў па вучэбных прадметах з вучнямі з АПФР. Сучасныя погляды на патрабаванні да вынікаў адукацыі вучняў у кантэксце кампетэнтнаснага падыходу вызначаюць накіраванасць працэсу навучання па кожным вучэбным прадмеце на фарміраванне сістэмы кампетэнцый – прадметных, метапрадметных і асобасных. Метапрадметныя кампетэнцыі ўплываюць на якасць вучэбнай дзейнасці вучняў, таму што забяспечваюць фарміраванне ўменняў вучыцца, паспяховасць працэсу абагульнення і прымянення засвоеных ведаў і ўменняў у неабходных навучальных і жыццёвых сітуацыях, якасць ўстанаўлення міжпрадметных сувязей. Асобасныя кампетэнцыі спрыяюць паспяховасці сацыяльнай адаптацыі і самарэалізацыі вучняў. Таму сістэмная работа над фарміраваннем трыяды кампетэнцый (прадметных, метапрадметных і асобасных) з’яўляецца адным са шляхоў павышэння якасці адукацыйнага працэсу з вучнямі з АПФР. 
3.7.4. Асаблівасці планавання педагагічнай работы па асобных вучэбных прадметах з вучнямі з АПФР 

Звяртаем увагу на то, што існуюць розныя падыходы да планавання вучэбных заняткаў па вучэбных прадметах. У вучэбных праграмах па асобных вучэбных прадметах размеркаванне праграмнага зместу па класах, а таксама ўказанне на колькасць гадзін па раздзелах з’яўляюцца прыкладнымі (напрыклад, вучэбныя праграмы па вучэбных прадметах «Сацыяльна-бытавая арыенціроўка», «Асновы бяспекі жыццядзейнасці» для першага аддзялення спецыяльнай школы, спецыяльнай школы-інтэрната для вучняў з інтэлектуальнай недастатковасцю). Актуальны змест навучання для вучняў канкрэтнага класа, а таксама колькасць гадзін на вывучэнне вучэбнага матэрыялу раздзелаў і тэм педагагічны работнік вызначае на аснове вынікаў педагагічнай дыягностыкі. Для яе правядзення ў пачатку кожнага года навучання прадугледжаны ўступныя ўрокі (2–4 гадзіны), пасля чаго складаецца тэматычны план вучэбных заняткаў.
3.8. Аб рабоце класаў паглыбленай сацыяльнай і прафесійнай падрыхтоўкі спецыяльных школ, спецыяльных школ-інтэрнатаў для вучняў з інтэлектуальнай недастатковасцю
У адпаведнасці з пунктам 8 артыкула 273 Кодэкса ў спецыяльных школах, спецыяльных школах-інтэрнатах для вучняў з інтэлектуальнай недастатковасцю могуць адкрывацца XI, XI–XII класы паглыбленай сацыяльнай і прафесійнай падрыхтоўкі (далей – класы паглыбленай сацыяльнай і прафесійнай падрыхтоўкі), у якіх рэалізуецца адукацыйная праграма прафесійнай падрыхтоўкі рабочых (служачых). 
У адпаведнасці з артыкулам 255 Кодэкса адукацыйная праграма прафесійнай падрыхтоўкі рабочых (служачых) для вучняў XI, XI–XII класаў паглыбленай сацыяльнай і прафесійнай падрыхтоўкі ажыццяўляецца за кошт сродкаў рэспубліканскага і (або) мясцовых бюджэтаў. 
Напаўняльнасць вучэбнай групы пры рэалізацыі адукацыйнай праграмы прафесійнай падрыхтоўкі рабочых (служачых) для вучняў XI, XI–XII класаў паглыбленай сацыяльнай і прафесійнай падрыхтоўкі не павінна перавышаць 12 вучняў.

Прыём (залічэнне) вучня XI, XI–XII класаў паглыбленай сацыяльнай і прафесійнай падрыхтоўкі для засваення зместу адукацыйнай праграмы  прафесійнай падрыхтоўкі рабочых (служачых) за кошт сродкаў рэспубліканскага і (або) мясцовых бюджэтаў ажыццяўляецца на падставе яго заявы. Ад імя непаўналетняй асобы заява можа быць пададзена яго законным прадстаўніком. Пры прыёме (залічэнні) вучням, законным прадстаўнікам непаўналетняга вучня прадастаўляюцца заключэнне ЦКРНіР, пасведчанне аб спецыяльнай адукацыі.
Камплектаванне XI, XI–XII класаў паглыбленай сацыяльнай і прафесійнай падрыхтоўкі ажыццяўляецца органамі кіравання адукацыяй.
Вучэбна-праграмная дакументацыя адукацыйнай праграмы прафесійнай падрыхтоўкі рабочых (служачых) згодна з пунктам 6 артыкула 260 Кодэкса ўключае ў сябе:

прыкладныя вучэбныя планы прафесійнай падрыхтоўкі рабочых (служачых);

вучэбныя планы прафесійнай падрыхтоўкі ўстаноў адукацыі, якія рэалізуюць адукацыйную праграму прафесійнай падрыхтоўкі рабочых (служачых);

вучэбныя праграмы ўстаноў адукацыі, якія рэалізуюць адукацыйную праграму прафесійнай падрыхтоўкі рабочых (служачых). 
Прыкладны вучэбны план прафесійнай падрыхтоўкі рабочых (служачых) распрацоўваецца для груп прафесій рабочых з адным тэрмінам атрымання дадатковай адукацыі і ўстанаўлівае пералік кампанентаў, адукацыйных галін, абавязковых для вывучэння, колькасць вучэбных гадзін на іх вывучэнне. 
Вучэбныя планы ўстаноў адукацыі, якія рэалізуюць адукацыйную праграму прафесійнай падрыхтоўкі рабочых (служачых), распрацоўваюцца гэтымі ўстановамі адукацыі і зацвярджаюцца іх кіраўнікамі.

Вучэбная праграма ўстановы адукацыі, якая рэалізуе адукацыйную праграму прафесійнай падрыхтоўкі рабочых (служачых), па вучэбнай дысцыпліне, модулі вызначае мэты і задачы вывучэння вучэбнай дысцыпліны, модуля, яе змест, час на вывучэнне асобных тэм, асноўныя патрабаванні да вынікаў вучэбнай дзейнасці, рэкамендуемыя формы і метады навучання, пералік неабходных вучэбных выданняў і сродкаў навучання.

Вучэбныя праграмы ўстаноў адукацыі, якія рэалізуюць адукацыйную праграму прафесійнай падрыхтоўкі рабочых (служачых), па вучэбных дысцыплінах распрацоўваюцца гэтымі арганізацыямі, іншымі арганізацыямі, якія ажыццяўляюць адукацыйную дзейнасць, і зацвярджаюцца іх кіраўнікамі. Пры іх распрацоўцы можна выкарыстоўваць пералік прыкладных праграм, размешчаны на сайце ўстановы адукацыі 
«Рэспубліканскі інстытут прафесійнай адукацыі» ў раздзеле «Дапрафесійная і прафесійная падрыхтоўка школьнікаў» (https://ripo.by/index.php?id=3349).
Адукацыйны працэс у XI, XI–XII класах паглыбленай сацыяльнай і прафесійнай падрыхтоўкі носіць практыка-арыентаваны характар і накіраваны на фарміраванне сацыяльна значных кампетэнцый, неабходных для рэалізацыі правоў вучняў i выканання імі грамадзянскіх, сямейных і прафесійных абавязкаў у будучым у самастойнай жыццядзейнасці.

Пры рэалізацыі адукацыйнай праграмы прафесійнай падрыхтоўкі рабочых (служачых) у XI, XI–XII класах паглыбленай сацыяльнай і прафесійнай падрыхтоўкі асаблівую ўвагу неабходна надаць арганізацыі вытворчага навучання, абавязковым складнікам якога з’яўляецца вытворчая практыка.

Вытворчае навучанне забяспечвае фарміраванне, замацаванне і ўдасканаленне прафесійных ведаў, уменняў і навыкаў, неабходных вучням для атрымання прафесіі рабочага або для работы на пасадзе служачага. Забеспячэнне ўмоў для вырашэння названых задач, уключаючы выкарыстанне сучаснай вучэбна-матэрыяльнай базы, з’яўляецца абавязковым патрабаваннем да стварэння XI, XI–XII класаў паглыбленай сацыяльнай і прафесійнай падрыхтоўкі.

З вядомых сістэм вытворчага навучання (прадметнай, аперацыйнай, прадметна-аперацыйнай, аперацыйна-комплекснай) рэкамендуецца аддаваць перавагу аперацыйна-комплекснай сістэме, якая прадугледжвае папярэднюю адпрацоўку пэўных груп аперацыйных навыкаў, затым іх уключэнне ў комплексную практычную работу і наступнае ўдасканаленне, у тым ліку ў перыяд вытворчай практыкі. 

У вытворчым навучанні вучняў класаў паглыбленай сацыяльнай і прафесійнай падрыхтоўкі рэкамендуецца выкарыстоўваць два асноўныя віды комплексных практычных работ.

Работы першага віду з’яўляюцца для вучняў у пэўнай ступені новымі (прапануецца новая канструкцыя вырабу, змяняюцца ўмовы працы і г. д.). Адпаведна вучням трэба вырашаць новыя разумовыя задачы. Такія работы неабходны для развіцця агульнапрацоўных уменняў, у першую чаргу арыенціроўкі ў заданні, планавання, самакантролю; акрамя таго, яны садзейнічаюць разуменню вучнямі логікі працоўнага працэсу. Работы першага віду мэтазгодна планаваць на некалькі заняткаў, прадугледжваючы паслядоўнае скарачэнне аказваемай дапамогі. 

Работы другога віду не змяшчаюць значных элементаў навізны і іх можна кваліфікаваць як работы практычнага паўтарэння. Яны дазваляюць вучням развіваць самастойнасць у тыповых працоўных сітуацыях, набываць неабходную ўпэўненасць. Пры іх правядзенні неабходна дамагацца адпрацоўкі хуткасных паказчыкаў. Такія работы маюць найважнейшае значэнне для падрыхтоўкі вучняў да вытворчай практыкі. Па магчымасці рэкамендуецца выкарыстанне брыгаднай формы арганізацыі работы з пааперацыйным падзелам працы, якая стварае важныя перадумовы для фарміравання ў вучняў дзелавых і міжасобасных адносін, таму што яны ставяцца ў адносіны ўзаемазалежнасці, вучацца ставіць патрабаванні адзін да аднаго і выконваць іх. 

Асаблівае значэнне для фарміравання ў вучняў гатоўнасці да наступнай самастойнай прафесійнай дзейнасці мае вытворчая практыка. У дапаўненне да сваёй асноўнай задачы – замацавання і ўдасканалення прафесійных ведаў, уменняў і навыкаў, яна вырашае задачу забеспячэння першаснай сацыяльна-прафесійнай адаптацыі вучняў. Таму арганізацыя вытворчай практыкі ў структурных падраздзяленнях устаноў адукацыі хоць і дапускаецца, але не можа разглядацца як аптымальнае рашэнне. 

Вучням класаў паглыбленай сацыяльнай і прафесійнай падрыхтоўкі, якія паспяхова здалі кваліфікацыйны экзамен па адпаведнай прафесіі, выдаецца пасведчанне аб падрыхтоўцы рабочага (служачага).

3.9. Аб прафесійнай арыентацыі вучняў з АПФР і патранаце выпускнікоў
Асаблівую значнасць у рабоце з вучнямі з АПФР мае правядзенне прафарыентацыйнай работы, якая ажыццяўляецца ў адпаведнасці з Канцэпцыяй развіцця прафесійнай арыентацыі моладзі ў Рэспубліцы Беларусь, зацверджанай пастановай Міністэрства працы і сацыяльнай абароны Рэспублікі Беларусь, Міністэрства эканомікі Рэспублікі Беларусь, Міністэрства адукацыі Рэспублікі Беларусь ад 29 сакавіка 2022 г. № 20/7/57 (далей – Канцэпцыя развіцця прафесійнай арыентацыі).

Згодна з падпунктам 5.3 главы 5 Канцэпцыі развіцця прафесійнай арыентацыі спецыфіка прафарыентацыйнай работы з вучнямі з АПФР вызначаецца ў першую чаргу тым, што фізічныя і (або) псіхічныя парушэнні абмяжоўваюць кола прафесій рабочага (пасад служачага), авалоданне якімі можа быць рэкамендавана з улікам стану здароўя, што патрабуе арганізацыі ўзаемадзеяння педагагічных і медыцынскіх работнікаў.

Звяртаем увагу, што прафарыентацыйная работа з вучнямі з АПФР, якія засвойваюць змест адукацыйных праграм спецыяльнай адукацыі, павінна мець сістэмны, пастаянны і планамерны характар, улічваць іх індывідуальныя асаблівасці, даступныя магчымасці атрымання прафесійнай адукацыі і далейшага працаўладкавання. Пры яе правядзенні неабходна актыўна ўзаемадзейнічаць з законнымі прадстаўнікамі непаўналетніх вучняў, фарміруючы ў іх адэкватныя ўяўленні аб далейшым жыццеўладкаванні іх дзяцей. У правядзенне прафарыентацыйнай работы павінны ўключацца розныя педагагічныя работнікі: класны кіраўнік, настаўнікі, настаўнік-дэфектолаг, педагог сацыяльны, педагог-псіхолаг.

Найбольш пільнай увагі патрабуе правядзенне дадзенай работы з дзецьмі з інтэлектуальнай недастатковасцю, невідушчымі, дзецьмі, якія дрэнна чуюць, дзецьмі з РАС.

Звяртаем увагу на неабходнасць работы па якасным засваенні вучнямі з АПФР зместу вучэбных праграм па працоўным навучанні і выканання імі адпаведных праграмных патрабаванняў, правядзення мерапрыемстваў прафарыентацыйнай накіраванасці ў пазавучэбны час. 

Прафесійныя намеры вучняў з АПФР выпускных класаў, якія засвойваюць змест адукацыйных выпускных класаў, трэба аналізаваць з пункту гледжання іх адэкватнасці і рэалістычнасці і пры неабходнасці праводзіць у далейшым работу па іх карэкціроўцы. З улікам тэрмінаў фарміравання кантрольных лічбаў прыёму ва ўстановы адукацыі, якія рэалізуюць адукацыйныя праграмы прафесійна-тэхнічнай, сярэдняй спецыяльнай, вышэйшай адукацыі, звяртаем увагу на неабходнасць завяршэння гэтай работы да 31 снежня. Пры гэтым адпаведную работу неабходна праводзіць і сярод выпускнікоў з АПФР, якія маюць праблемы жыццеўладкавання. 

Неабходным складнікам прафарыентацыйнай работы з’яўляецца супрацоўніцтва ўстаноў адукацыі, якія рэалізуюць адукацыйныя праграмы спецыяльнай адукацыі, з установамі адукацыі, якія рэалізуюць адукацыйныя праграмы прафесійна-тэхнічнай, сярэдняй спецыяльнай, вышэйшай адукацыі, арганізацыямі аховы здароўя, органамі па працы, занятасці і сацыяльнай абароне, грамадскімі аб’яднаннямі інвалідаў.
Звяртаем увагу на правядзенне якаснай, нефармальнай работы па патранаце выпускнікоў з АПФР. Установа адукацыі, у якой выпускнік засвойваў змест адукацыйных праграм спецыяльнай адукацыі, са згоды выпускніка і (або) яго законнага прадстаўніка павінна перадаць ва ўстанову адукацыі, дзе ён у далейшым атрымлівае адукацыю, звесткі, неабходныя для якаснай арганізацыі яго адукацыйнага працэсу з улікам яго асаблівасцей псіхафізічнага развіцця і якія патрабуюць спецыяльных умоў.

3.10. Асаблівасці арганізацыі атрымання карэкцыйна-педагагічнай дапамогі ва ўмовах ПКПД 
У ПКПД могуць залічвацца вучні з парушэннем слыху, кампенсаваным кахлеарным імплантам, парушэннямі зроку, цяжкасцямі ў навучанні, парушэннямі функцый апорна-рухальнага апарата, з РАС, якія засвойваюць адукацыйную праграму дашкольнай адукацыі, адукацыйныя праграмы агульнай сярэдняй адукацыі і якія маюць парушэнні маўлення. 
У ПКПД установы адукацыі павінны быць наступныя дакументы:

рашэнне заснавальніка аб стварэнні ПКПД (захоўваецца ў адміністрацыі ўстановы адукацыі);

заключэнні ЦКРНіР на кожнага вучня з рэкамендацыямі аб аказанні вучню карэкцыйна-педагагічнай дапамогі (захоўваюцца ў асабістай справе вучня); 
заявы законных прадстаўнікоў вучня аб залічэнні ў ПКПД (захоўваюцца ў асабістай справе вучня);

загад кіраўніка ўстановы адукацыі аб залічэнні вучняў у ПКПД, падставамі для якога з’яўляюцца заключэнні ЦКРНіР і заявы законных прадстаўнікоў. Загад афармляецца ў пачатку навучальнага года. На працягу навучальнага года вучні таксама могуць быць залічаны ў ПКПД пры наяўнасці свабодных месцаў; 
загад кіраўніка ўстановы адукацыі аб адлічэнні вучняў з ПКПД, падставамі для якога з’яўляюцца спіс вучняў, якія выправілі парушэнні псіхафізічнага развіцця, зацверджаны дырэктарам ЦКРНіР; заява вучня або законнага прадстаўніка непаўналетняга вучня з просьбай аб пераводзе ў сувязі са змяненнем месца жыхарства або ўстановы адукацыі (захоўваецца ў асабістай справе вучня). Загады аб адлічэнні вучняў з ПКПД афармляюцца ў адпаведнасці з датамі дакументаў, якія з’яўляюцца падставай для іх выдання;

журнал уліку абследаваных і залічаных у ПКПД вучняў, у якім фіксуюцца дадзеныя аб усіх вучнях, якія былі абследаваны ва ўстанове адукацыі, а таксама даныя аб вучнях, залічаных у ПКПД, у адпаведных графах гэтага журнала. Вядзенне журнала ажыццяўляецца ў перыяды правядзення дыягнастычнай дзейнасці: з 1 па 15 верасня і з 26 па 31 мая, па меры неабходнасці – на працягу навучальнага года (захоўваецца ў настаўніка-дэфектолага); 

журнал уліку праведзеных заняткаў і наведвання іх вучнямі (захоўваецца ў настаўніка-дэфектолага). Вядзенне журнала ажыццяўляецца ў рамках перыяду правядзення заняткаў у ПКПД з 16 верасня па 25 мая. Афармленне запісу ў выпадку адсутнасці вучня на індывідуальных занятках ажыццяўляецца наступным чынам: на старонцы вучня, які адсутнічае (напрыклад, Іванова А.) злева ўказваюцца дата і адзнака аб адсутнасці «н», справа – дата і тэма папярэдніх заняткаў, на якіх прысутнічала дзіця. У наступнай графе ўказваюцца прозвішча і імя дзіцяці (напрыклад, Пятроў І.), з якім будуць праведзены заняткі замест таго, хто адсутнічае. На старонцы Пятрова І. афармляецца запіс праведзеных заняткаў; 
карты педагагічнага абследавання на кожнага вучня, залічанага ў ПКПД (захоўваюцца ў настаўніка-дэфектолага);

расклад заняткаў, зацверджаны кіраўніком установы адукацыі, у якім указваецца час, перыядычнасць і працягласць правядзення заняткаў (групавых, падгрупавых, індывідуальных). Да раскладу дадаюцца спісы вучняў па групах (падгрупах) або прозвішчы і імёны вучняў пры правядзенні з імі індывідуальных заняткаў з указаннем таксама назваў груп (падгруп) па віду і ступені цяжкасці парушэнняў развіцця, класа (групы), у якіх вучні засвойваюць змест адукацыйных праграм на ўзроўні дашкольнай або агульнай сярэдняй адукацыі (захоўваецца ў кіраўніцтва і настаўніка-дэфектолага);

планы карэкцыйна-педагагічнай дапамогі (на кожную групу, падгрупу, індывідуальныя), зацверджаныя кіраўніком установы адукацыі. Перспектыўныя планы распрацоўваюцца на дыягнастычнай аснове і адлюстроўваюць тэматыку і асноўныя напрамкі работы па пераадоленні парушэнняў, якія маюцца ў вучняў. Перспектыўныя планы могуць складацца на адзін або некалькі месяцаў з улікам вынікаў дынамічнага вывучэння. У перспектыўны план можна ўносіць змяненні і дапаўненні, арыентуючыся на поспехі або цяжкасці вучнящ. Штодзённыя планы работы могуць быць прадстаўлены ў выглядзе разгорнутага канспекта заняткаў, кароткага плана, тэхналагічнай карты з указаннем тэмы, асноўных задач заняткаў, прапанаваных відаў дзейнасці на занятках, выкарыстанага дыдактычнага матэрыялу (захоўваецца ў настаўніка-дэфектолага);

рабочыя сшыткі вучняў (захоўваюцца ў настаўніка-дэфектолага на працягу знаходжання вучняў у ПКПД, але не менш чым адзін навучальны год);

аналітычная справаздача настаўніка-дэфектолага за год, у якой адлюстроўваюцца ўсе напрамкі дзейнасці настаўніка-дэфектолага, колькасныя дадзеныя аб праведзенай на працягу года рабоце з іх якасным аналізам, а таксама аналіз асноўных праблем, якія ўзнікалі ў рабоце настаўніка-дэфектолага на працягу навучальнага года, задачы на наступны навучальны год (захоўваецца ў адміністрацыі ўстановы адукацыі і настаўніка-дэфектолага);

спіс вучняў з АПФР, якія маюць патрэбнасць у карэкцыйна-педагагічнай дапамозе, зацверджаны дырэктарам ЦКРНіР (захоўваецца ва ўстанове адукацыі).

Звяртаем увагу на аднастайнае ўжыванне тэрміналогіі для абазначэння ўзроўняў маўленчага развіцця пры агульным недаразвіцці маўлення як у выхаванцаў, так і ў вучняў і на неабходнасць выкарыстання тэрміна «IV узровень маўленчага развіцця» замест тэрміна «нярэзка выяўленае агульнае недаразвіццё маўлення».

Для вучняў, якія маюць недаразвіццё маўлення (I і II узроўні маўленчага развіцця), парушэнні чытання і пісьма, абумоўленыя агульным недаразвіццём маўлення (I і II узроўні маўленчага развіцця), рэкамендуецца засваенне адукацыйных праграм спецыяльнай адукацыі. 

Для вучняў, якія маюць недаразвіццё маўлення (IV узровень маўленчага развіцця), парушэнні чытання і пісьма, абумоўленыя агульным недаразвіццём маўлення (IV узровень маўленчага развіцця), рэкамендуецца аказанне карэкцыйна-педагагічнай дапамогі.

Асаблівую катэгорыю складаюць дзеці з агульным недаразвіццём маўлення (III узровень маўленчага развіцця), парушэннямі чытання і пісьма, абумоўленымі агульным недаразвіццём маўлення (III узровень маўленчага развіцця), для якіх можа быць рэкамендавана як засваенне адукацыйных праграм спецыяльнай адукацыі, так і аказанне карэкцыйна-педагагічнай дапамогі.

Прымаючы рашэнне аб выбары адукацыйнай праграмы і вучэбнага плана для навучання і выхавання дзіцяці з агульным недаразвіццём маўлення (III узровень маўленчага развіцця), ПМПК арыентуецца на стан фанематычнага слыху, слыхавога кантролю дзіцяці. Гэта з’яўляецца значным для прагназавання паспяховасці ў навучанні дзіцяці мовам (беларускай, рускай, замежных).

3.11. Аб дзейнасці настаўніка-дэфектолага
Згодна з пастановай Міністэрства адукацыі Рэспублікі Беларусь ад 5 верасня 2011 г. № 255 «Аб устанаўленні скарочанай працягласці працоўнага часу асобным катэгорыям педагагічных работнікаў» настаўнікам-дэфектолагам устаноў адукацыі, іншых арганізацый, якім у адпаведнасці з заканадаўствам прадастаўлена права ажыццяўляць адукацыйную дзейнасць, устаноўлена скарочаная працягласць працоўнага часу не больш за 36 гадзін на тыдзень і норма гадзін педагагічнай нагрузкі за стаўку 20 гадзін на тыдзень.

Ва ўстановах адукацыі педагагічная нагрузка настаўніка-дэфектолага адлюстроўваецца ў раскладзе заняткаў, у якім указваецца час, перыядычнасць і працягласць правядзення групавых, падгрупавых, індывідуальных заняткаў з дзецьмі. Расклад заняткаў зацвярджаецца кіраўніком установы адукацыі. 

Выкананне іншых службовых абавязкаў (метадычная і кансультатыўная работа, арганізацыйна-метадычная дапамога і г. д.) плануецца настаўнікам-дэфектолагам самастойна з улікам правіл унутранага працоўнага распарадку, можа быць указана ў графіку работы настаўніка-дэфектолага і ажыццяўляцца як ва ўстанове адукацыі, так і за яе межамі. Адсутнасць на працоўным месцы ў сувязі з выкананнем асобных службовых абавязкаў узгадняецца з наймальнікам.

У рамках 36-гадзіннага працоўнага тыдня настаўнік-дэфектолаг ажыццяўляе сувязь з законнымі прадстаўнікамі вучняў, педагагічнымі работнікамі ўстановы адукацыі. Ён удзельнічае ў бацькоўскіх сходах ва ўстанове адукацыі, праводзіць кансультатыўную работу ў групавой і (або) індывідуальнай форме як у вучэбны, так і ў канікулярны час (па запыце вучняў, іх законных прадстаўнікоў, педагагічных работнікаў установы адукацыі) па пытаннях аказання карэкцыйна-педагагічнай дапамогі, арганізацыі адукацыйнага працэсу, індывідуалізацыі навучання. Час, які выкарыстоўваецца для правядзення кансультацый, не ўваходзіць у нормы гадзін педагагічнай нагрузкі на стаўку настаўніка-дэфектолага і не ўключаецца ў расклад. Для правядзення кансультатыўнай работы асветніцкай накіраванасці (рэкамендацыі і парады настаўніка-дэфектолага бацькам, педагагічным работнікам) рэкамендуецца выкарыстоўваць афіцыйныя сайты ўстаноў адукацыі. 
Таксама настаўнік-дэфектолаг удзельнічае ў рабоце педагагічнага савета ўстановы адукацыі, метадычнага аб’яднання настаўнікаў-дэфектолагаў дадзенай установы адукацыі (пры яго функцыянаванні), раённага (гарадскога) метадычнага аб’яднання настаўнікаў-дэфектолагаў. Метадычная работа ажыццяўляецца ў розных формах: пасяджэння метадычнага аб’яднання, школа перадавога педагагічнага вопыту, школа маладога настаўніка, розныя творчыя групы і іншыя метадычныя фарміраванні. Дзейнасць усіх метадычных фарміраванняў павінна планавацца з улікам адукацыйнага і кваліфікацыйнага узроўняў педагагічных работнікаў, іх прафесійных запытаў і інтарэсаў.

Аплата працы, устанаўленне стымулюючых і кампенсуючых выплат педагагічным работнікам, у тым ліку настаўнікам-дэфектолагам, бюджэтных арганізацый вызначана пастановай Міністэрства адукацыі Рэспублікі Беларусь ад 3 чэрвеня 2019 г. № 71 «Аб аплаце працы работнікаў у сферы адукацыі». Паводле дадзенай пастановы настаўнікам-дэфектолагам устанаўліваюцца наступныя выплаты:
надбаўка за спецыфіку работы ў сферы адукацыі ў памеры ад 25 да 60 % ад акладу ў залежнасці ад наяўнасці кваліфікацыйнай катэгорыі, прысвоенай ва ўстаноўленым парадку (падпункт 3.1 пункта 3 Інструкцыі аб парадку ажыццяўлення і памерах стымулюючых і кампенсуючых выплат педагагічным работнікам і служачым, занятым у адукацыі, бюджэтных арганізацый, незалежна ад іх ведамаснай падпарадкаванасці, зацверджанай пастановай № 71);

надбаўка за працу ў галіне ў памеры 15 % ад акладу (пункт 42 Інструкцыі аб парадку ажыццяўлення і памерах стымулюючых і кампенсуючых выплат педагагічным работнікам і служачым, занятым у адукацыі, бюджэтных арганізацый, незалежна ад іх ведамаснай падпарадкаванасці, зацверджанай пастановай № 71). 

Акрамя таго, настаўнікам-дэфектолагам устаноў адукацыі прадугледжана даплата за асаблівыя ўмовы працы за работу з вучнямі з ліку асоб з АПФР у памеры ад 10 да 50 % ад базавай стаўкі з улікам ступені цяжкасці наяўнага ў вучня парушэння (пункт 4 Інструкцыі аб парадку ажыццяўлення і памерах стымулюючых і кампенсуючых выплат педагагічным работнікам бюджэтных арганізацый, падпарадкаваных Міністэрству адукацыі, і бюджэтных арганізацый, падпарадкаваных мясцовым выканаўчым і распарадчым органам і якія адносяцца да сферы дзейнасці Міністэрства адукацыі, зацверджанай пастановай № 71).

3.12. Асобныя пытанні арганізацыі адукацыйнага працэсу для вучняў з АПФР ва ўмовах інтэграванага навучання і выхавання
Настаўнік-дэфектолаг кансультуе выхавальніка дашкольнай адукацыі групы інтэграванага навучання і выхавання, настаўніка класа інтэграванага навучання і выхавання па пытаннях уліку магчымых цяжкасцей вучня з АПФР у вывучэнні вучэбнага матэрыялу, адаптацыі вучэбнага матэрыялу, падбору вучэбных заданняў, методыкі правядзення вучэбных заняткаў, у тым ліку методыкі аказання навучальнай дапамогі. 

Абследаванне, якое праводзіцца настаўнікам-дэфектолагам, накіравана на выяўленне індывідуальных асаблівасцей развіцця. Матэрыялы паглыбленага абследавання фіксуюцца ў карце абследавання вучня, у канцы якой фармулюецца заключэнне. Заключэнне павінна адлюстроўваць характар, структуру, ступень цяжкасцей парушэнняў развіцця. Менавіта з улікам такога заключэння робіцца абгрунтаваны выбар колькасці і формы правядзення карэкцыйных заняткаў (індывідуальныя, падгрупавыя, групавыя). Таму, напрыклад, пазначанае ў карце абследавання выхаванцаў або вучняў I класа заключэнне тыпу «Агульнае недаразвіццё маўлення, III узровень маўленчага развіцця» або «Фанетыка-фанематычнае недаразвіццё» не дае падстаў для дыферэнцыраванага і індывідуалізаванага планавання карэкцыйнай работы з улікам патрэбнасцей і асаблівасцей маўленчага развіцця вучняў, таму што адлюстроўвае сімптаматычны ўзровень дыягностыкі. 
Агульнае недаразвіццё маўлення і фанетыка-фанематычнае недаразвіццё як парушэнні сродкаў зносін аб’ядноўваюць розныя маўленчыя парушэнні, якія трэба выявіць у працэсе паглыбленага абследавання і на гэтай аснове вызначаць змест карэкцыйнай работы (напрыклад, змест карэкцыйнай работы з дзіцем з агульным недаразвіццём маўлення пры маторнай алаліі і з дзіцем з агульным недаразвіццём маўлення пры дызартрыі будзе розным, як і змест карэкцыйнай работы з выхаванцам з фанетыка-фанематычным недаразвіццём пры дыслаліі і з дзіцем з фанетыка-фанематычным недаразвіццём пры сцёртай дызартрыі). Не з’яўляюцца інфарматыўнымі і дастатковымі для абгрунтаванага планавання карэкцыйнай работы і такія фармуляванні заключэнняў у картах абследавання дзяцей з маўленчымі парушэннямі, якія залічаны ў ПКПД: «Агульнае недаразвіццё маўлення (IV узровень маўленчага развіцця)» (у гэтым заключэнні ёсць указанне на ступень выяўленасці расстройстваў, але не названа маўленчае парушэнне, пры якім можа адзначацца дадзены сімптом – напрыклад, пры сцёртай дызартрыі, пры няўскладненым варыянце агульнага недаразвіцця маўлення) або «парушэнні пісьмовага маўлення», «парушэнні чытання і пісьма» (пры адсутнасці ўказання на форму маўленчых расстройстваў заключэнне губляе сэнс у якасці падставы для планавання работы, якая дыферэнцыравана пры розных відах дыслексіі, дысграфіі, дызарфаграфіі). 

Заключэнне па выніках абследавання вучняў з парушэннямі маўлення ў пачатку і канцы навучальнага года павінна адлюстроўваць сістэмную ацэнку маўленчых парушэнняў з апорай на клініка-педагагічную і псіхолага-педагагічную класіфікацыі і з’яўляецца асновай дыферэнцыраванай пастаноўкі псіхолага-педагагічных задач карэкцыйнай работы, яе аб’ёму і форм арганізацыі. Кваліфікацыя характару парушэнняў вуснага маўлення ў выхаванцаў, вуснага і пісьмовага маўлення ў вучняў забяспечвае ўлік іх асаблівых адукацыйных патрэбнасцей.

3.13. Стварэнне ўмоў для сацыялізацыі і адаптацыі вучняў з сіндромам дэфіцыту ўвагі і гіперактыўнасці (далей – СДУГ) 

Рэалізацыя прынцыпу інклюзіі забяспечвае роўны доступ да атрымання адукацыі для ўсіх вучняў, у тым ліку з СДУГ, з улікам разнастайнасці іх асаблівых адукацыйных патрэбнасцей і індывідуальных магчымасцей. Ключавымі сімптомамі СДУГ з’яўляюцца парушэнне ўвагі, гіперактыўнасць, імпульсіўнасць. Вучням з СДУГ складана кантраляваць свае паводзіны і канцэнтраваць увагу, што вызначае своеасаблівасць іх у розных відах дзейнасці, магчымую сацыяльную дэзадаптацыю. Для іх характэрныя адсутнасць пачуцця бяспекі, схільнасць да агрэсіі, няўстойлівасць да стрэсу, імкненне задавальняць свае эмоцыі ў свеце фантазій, павышаная трывожнасць, складанасці засваення інструкцый і алгарытмаў дзеянняў. 
Разам з тым такія дзеці валодаюць творчымі здольнасцямі, вялікай успрымальнасцю да новых ведаў, праяўляюць гнуткасць, энтузіязм, энергічнасць у працэсе дзейнасці, выступаюць генератарамі ідэй і нестандартных рашэнняў.

Арганізацыя адукацыйнага працэсу павінна спрыяць падтрыманню ўстойлівага ўзроўню ўвагі, працаздольнасці і папярэджваць з’яўленне непажаданых паводзін вучняў з СДУГ.

Працоўнае месца для іх рэкамендуецца выбіраць перад педагагічным работнікам, выключаючы магчымыя раздражняльнікі (дзверы, акно і інш.); інструкцыі і патрабаванні, якія прад’яўляюцца да вучняў з СДУГ, павінны быць зразумелымі, кароткімі, канкрэтнымі.

Рэжым дня неабходна арганізоўваць у рамках пэўнай, нязменнай пагадзіннай структуры з улікам таго, што максімальная працаздольнасць вучня магчыма ў пачатку дня і ў пачатку заняткаў / вучэбных заняткаў. 
Заданні, якія прапануюцца вучням, павінны прадстаўляць арганізаваную паслядоўнасць відаў дзейнасці, паміж якімі неабходна рабіць невялікія перапынкі. Кожны від дзейнасці папярэджваецца кароткай інструкцыяй з канкрэтнымі патрабаваннямі, якія змяшчаюць не больш аднаго-двух дзеянняў. Дапускаецца выкарыстанне прыкладаў для ілюстрацыі выканання неабходных дзеянняў.

Рэкамендуецца выкарыстоўваць дакладны, падрабязны расклад (напрыклад, візуальны), які можна размясціць на спецыяльным стэндзе ў групе або класе. 
Педагогам-псіхолагам неабходна праводзіць работу па навучанні дзіцяці з СДУГ прыёмам самарэгуляцыі, самамасажу, выкарыстоўваць гульні для развіцця хуткасці рэакцыі, каардынацыі руху, развіцця тактыльнага ўзаемадзеяння, пальчыкавыя гульні, рухомыя гульні з выкарыстаннем стрымліваючых момантаў, псіхагімнастычныя эцюды для навучання разуменню і перадачы эмацыйнага стану, працу з глінай, вадой і пяском. Рэкамендуецца таксама ўключаць вучняў з СДУГ у склад груп аднагодак з мэтай развіцця камунікатыўных навыкаў.

Рэкамендацыі бацькам дзяцей з СДУГ, распрацаваныя ў Акадэміі адукацыі, прадстаўлены ў навукова-папулярным электронным выданні «Родителям о разных детях» і размешчаны на нацыянальным адукацыйным партале: https://adu.by/ru/roditelyam/roditelyam-o-raznykh-detyakh.html .
Нагадваем, што на нацыянальным адукацыйным партале размешчаны рэкамендацыі «Социализация и адаптация обучающихся с синдромом дефицита внимания и гиперактивности в учреждениях образования»: https://adu.by/ Галоўная / Адукацыйны працэс. 2024/2025 навучальны год / Спецыяльная адукацыя.
3.14. Стварэнне спецыяльных умоў ва ўстановах адукацыі
3.14.1. Аб персанальным суправаджэнні
Заканадаўча даецца магчымасць аказання дапамогі ў адукацыйным працэсе дадатковымі работнікамі ўстановы адукацыі розным катэгорыям вучняў з ліку асоб з АПФР. 

Пунктам 21 артыкула 273 Кодэкса ўстаноўлена, што пры арганізацыі адукацыйнага працэсу для асобы з РАС з улікам структуры і ступені цяжкасці парушэння забяспечваецца яго персанальнае суправаджэнне педагагічным работнікам установы адукацыі. Персанальнае суправаджэнне на ўзроўні дашкольнай адукацыі ажыццяўляе выхавальнік дашкольнай адукацыі, на ўзроўні агульнай сярэдняй адукацыі – выхавальнік.

Неабходнасць і форма персанальнага суправаджэння вызначаюцца ПМПК дзяржаўнага ЦКРНіР.

Улічваючы складанасць парушэнняў і неаднастайнасць групы дзяцей з РАС, якія маюць патрэбнасць у персанальным суправаджэнні, цяжкасці прагназавання іх паводзін і фарміравання камунікатыўных і сацыяльных навыкаў на працяглы перыяд, Міністэрства адукацыі рэкамендуе ЦКРНіР надаваць пастаянную ўвагу дадзенай катэгорыі вучняў. 

Перыядычнасць абследавання спецыялістамі ПМПК вучня з РАС з мэтай вызначэння неабходнасці і формы персанальнага суправаджэння ўстанаўліваецца ПМПК у дачыненні да кожнага канкрэтнага дзіцяці з улікам яго індывідуальных адукацыйных патрэбнасцей, засвоенай адукацыйнай праграмы, узросту. Міністэрства адукацыі рэкамендуе праводзіць абследаванне дзяцей з РАС, як правіла, не радзей двух разоў у год. 

У адпаведнасці з пунктам 25 Інструкцыі аб парадку стварэння спецыяльных груп, груп інтэграванага навучання і выхавання, спецыяльных класаў, класаў інтэграванага навучання і выхавання і арганізацыі адукацыйнага працэсу ў іх, зацверджанай пастановай Міністэрства адукацыі Рэспублікі Беларусь ад 25.07.2011 № 136, вучням з парушэннямі функцый апорна-рухальнага апарата (са значным і рэзка выяўленым парушэннем перамяшчэння або яго адсутнасцю), невідушчым вучням у класах інтэграванага навучання і выхавання дадатковымі работнікамі ўстановы агульнай сярэдняй адукацыі аказваецца дапамога ў арганізацыі адукацыйнага працэсу.

Пунктам 39 Палажэння аб установе агульнай сярэдняй адукацыі, зацверджанага пастановай Міністэрства адукацыі Рэспублікі Беларусь ад 19.09.2022 № 322, у класах сумеснага навучання і выхавання прадугледжана аказанне дапамогі на вучэбных занятках, занятках памочнікам выхавальніка невідушчым вучням, вучням з парушэннямі функцый апорна-рухальнага апарата (са значным і рэзка выяўленым парушэннем перамяшчэння або яго адсутнасцю), вучням з парушэннямі маўлення, цяжкасцямі ў навучанні (з парушэннямі паводзін).

У тыпавых штатах і нарматывах колькасці работнікаў асобных устаноў агульнай сярэдняй і спецыяльнай адукацыі, зацверджаных пастановай Міністэрства адукацыі Рэспублікі Беларусь ад 24.04.2013 № 22, устаноўлена, што ў школе-інтэрнаце для абслугоўвання дзяцей з парушэннямі функцый апорна-рухальнага апарата, якія маюць 3-4-ю ступень страты здароўя, уводзіцца пасада памочніка выхавальніка з разліку 1,75 адзінкі на 6 такіх дзяцей. 
Тыпавымі штатамі і нарматывамі колькасці работнікаў устаноў адукацыі ўсіх тыпаў прадугледжана, што кіраўнікі ўстаноў адукацыі маюць права ўносіць змяненні ў структуру, найменне пасад служачых у межах штатнай колькасці, разлічанай у адпаведнасці з тыпавымі штатамі. Дадатковая штатная колькасць уводзіцца дзяржаўнымі ўстановамі адукацыі звыш штатнай колькасці, разлічанай у адпаведнасці з тыпавымі штатамі, па рашэнні дзяржаўнага органа, у падпарадкаванні якога яны знаходзяцца, а прыватнымі ўстановамі адукацыі – па рашэнні заснавальніка. 

Дадзеныя нормы дазваляюць пры неабходнасці забяспечыць увядзенне дадатковых штатных адзінак для аказання педагагічнай дапамогі іншым катэгорыям вучняў з АПФР (напрыклад, дзецям з сіндромам Даўна) у выпадках, якія выклікаюць значныя цяжкасці пры арганізацыі адукацыйнага працэсу, а таксама прадстаўляюць небяспеку для жыцця і здароўя вучняў. Пры гэтым пры вызначэнні патрэбнасці ў персанальным суправаджэнні могуць улічвацца ў розным спалучэнні наступныя крытэрыі:

парушэнні або адсутнасць камунікацыі (адсутнасць або цяжкасці ў звернутым да асобы маўленні, цяжкасці ў звароце да навакольных людзей, усталяванні кантакту, апісанні самаадчування, маўленне складанае для разумення і інш.);

парушэнні паводзін (сацыяльна непрымальныя паводзіны, эмацыйная няўстойлівасць, недастатковы самакантроль, невыкананне сацыяльных межаў, неадэкватная рэакцыя на патрабаванні, невыкананне асабістай бяспекі або бяспекі навакольных людзей, аўтастымуляцыі, вакалізацыі, стэрэатыпіі, агрэсія/самаагрэсія, нерэгулюемая актыўнасць, растарможанасць, непажаданыя эмацыйныя рэакцыі, цяжкасці ў сацыяльным узаемадзеянні, у фарміраванні мэтавых паводзін, пратэстныя паводзіны, адмова ад супрацоўніцтва, ігнараванне, пазбяганне, раскідванне прадметаў і інш.);

парушэнні маторных/статадынамічных функцый (парушэнні раўнавагі, мышачная гіпатанія, гіперкінезы, парушэнне рухальнага планавання, дыспраксія, пошук апоры, дэфіцыт балансу, іншыя цяжкасці з перамяшчэннем і арыентацыяй ў прасторы і інш.);

недастатковая сфарміраванасць сацыяльна-бытавых навыкаў.
Мэтазгоднасць арганізацыі персанальнага суправаджэння вучня з АПФР у адукацыйным працэсе вызначаецца па ходзе псіхолага-медыка-псіхалагічнага абследавання ў ЦКРНіР.
3.14.2. Аб даступным асяроддзі
Пры стварэнні даступнага асяроддзя неабходна кіравацца Правіламі забеспячэння даступнасці для інвалідаў аб’ектаў сацыяльнай, транспартнай і вытворчай інфраструктуры, транспартных сродкаў і аказваемых паслуг, ацэнкі ўзроўню іх даступнасці, зацверджанымі пастановай Савета Міністраў Рэспублікі Беларусь ад 21 лістапада 2022 г. № 796 (далей – Правілы), спецыфічнымі санітарна-эпідэміялагічнымі патрабаваннямі да зместу і эксплуатацыі ўстаноў адукацыі, зацверджанымі пастановай Савета Міністраў Рэспублікі Беларусь ад 7 жніўня 2019 г. № 525 (дадатак 3), будаўнічымі нормамі СН 3.02.12-2020 «Асяроддзе пражывання для фізічна аслабленых асоб», зацверджанымі пастановай Міністэрства архітэктуры і будаўніцтва Рэспублікі Беларусь ад 13 лістапада 2020 г. № 81. 
Звяртаем увагу, што паказчык «Забеспячэнне даступнага асяроддзя жыццядзейнасці для асоб з інваліднасцю з улікам комплекснага падыходу» з’яўляецца адным з крытэрыяў і паказчыкаў дзейнасці ўстаноў адукацыі, органаў кіравання адукацыяй, зацверджаных загадам Міністра адукацыі Рэспублікі Беларусь ад 25 мая 2022 г. № 370. 

Прадастаўленне звестак па дадзеным паказчыку неабходна ажыццяўляць з улікам узроўняў даступнасці, вызначаных Правіламі. 
Даступнасць аб’ектаў ацэньваецца па такіх узроўнях, як цалкам даступны і часткова даступны. Цалкам даступным прызнаецца аб’ект, які адпавядае ўсім патрабаванням, устаноўленым Правіламі і тэхнічнымі нарматыўнымі прававымі актамі. 
Узровень частковай даступнасці аб’екта ацэньваецца па наступных крытэрыях:

нізкі ўзровень – наяўнасць на аб’екце да трох уключна элементаў даступнага асяроддзя, указаных у пункце 29 Правіл;

сярэдні ўзровень – наяўнасць на аб’екце ад чатырох да шасці ўключна элементаў даступнага асяроддзя, указаных у пункце 29 Правіл;

высокі ўзровень – наяўнасць на аб’екце больш за шэсць элементаў даступнага асяроддзя, указаных у пункце 29 Правіл.

З 1 студзеня 2025 г. уводзіцца ў пастаянную эксплуатацыю аўтаматызаваная інфармацыйная сістэма па ўліку даступнасці аб’ектаў сацыяльнай інфраструктуры (далей – АІС «Даступнае асяроддзе»). Палажэнне аб парадку фарміравання і вядзення базы даных па ўліку даступнасці аб’ектаў сацыяльнай інфраструктуры зацверджана пастановай Савета Міністраў Рэспублікі Беларусь ад 10 лістапада 2022 г. № 760. 

З мэтамі фарміравання і вядзення АІС «Даступнае асяроддзе» ў частцы адукацыі неабходна забяспечыць сістэмную работу пастаўшчыкоў інфармацыі (устаноў адукацыі) і каардынацыю іх работы з боку органаў кіравання адукацыяй (асоб, прызначаных адказнымі за каардынацыю работы пастаўшчыкоў інфармацыі на раённым, гарадскім, раённым у горадзе, абласным узроўні).
Інструкцыі па рабоце з АІС «Даступнае асяроддзе» размешчаны на афіцыйным сайце Міністэрства працы і сацыяльнай абароны Рэспублікі Беларусь (https://mintrud.gov.by/ru/ais-dostupnaya-sreda-video-ru/), а таксама па спасылцы: https://www.youtube.com/playlist?list=PLnwZohqApbnoUpuIRgxBlYww84XsintuY. 
IV. ПАВЫШЭННЕ КВАЛІФІКАЦЫІ ПЕДАГАГІЧНЫХ РАБОТНІКАЎ ПА ПЫТАННЯХ НАВУЧАННЯ І ВЫХАВАННЯ ДЗЯЦЕЙ З АПФР, СДУГ
У Акадэміі адукацыі праводзіцца павышэнне кваліфікацыі педагагічных работнікаў, якія працуюць з вучнямі з АПФР з улікам актуальных напрамкаў развіцця сістэм асноўнай і спецыяльнай адукацыі.
У вучэбныя праграмы павышэння кваліфікацыі для шэрагу катэгорый спецыялістаў, якія працуюць з дзецьмі з АПФР, дадаткова ўключана тэма, звязаная са спецыфікай арганізацыі адукацыйнага працэсу для вучняў з СДУГ. 
Па запытах устаноў адукацыі можа ажыццяўляцца арганізацыя і правядзенне семінараў, навучальных курсаў і іншых мерапрыемстваў дадатковай адукацыі дарослых па гэтым пытанні.
У Акадэміі адукацыі для настаўнікаў-дэфектолагаў ПКПД праводзіцца павышэнне кваліфікацыі па пытаннях арганізацыі карэкцыйна-педагагічнай дапамогі вучняў з АПФР: https://www.akademy.by/index.php/ru/obuchenie/povyshenie-kvalifikatsii. 

У міжкурсавы перыяд настаўнік-дэфектолаг ПКПП можа прыняць удзел у рабоце семінараў, семінараў-практыкумаў, канферэнцый, педагагічных чытаннях і інш.

Звяртаем увагу на магчымасць павышэння кваліфікацыі па тэме 
«Тэхналогія абагульнення, апісання і прадстаўлення эфектыўнага вопыту педагагічнай дзейнасці», якая рэкамендуецца ўсім педагагічным работнікам, якія рыхтуюцца да здачы кваліфікацыйнага экзамену на прысваенне вышэйшай кваліфікацыйнай катэгорыі. 
У Інстытуце павышэння кваліфікацыі і перападрыхтоўкі ўстановы адукацыі «Беларускі дзяржаўны педагагічны ўніверсітэт імя Максіма Танка» ў 2025 годзе плануецца арганізацыя павышэння кваліфікацыі кіруючых работнікаў і спецыялістаў па наступных вучэбных праграмах:

1. «Сіндром дэфіцыту ўвагі і гіперактыўнасці ў дзяцей: спецыяльныя ўмовы і арганізацыя навучання».
2. «Псіхолага-педагагічнае суправаджэнне дзяцей з расстройствамі аўтыстычнага спектра».
3. «Арганізацыя дзейнасці выхавальніка, які забяспечвае персанальнае суправаджэнне дзяцей з расстройствамі аўтыстычнага спектра».
У Інстытуце павышэння кваліфікацыі і перападрыхтоўкі кіруючых работнікаў і спецыялістаў фізічнай культуры, спорту і турызму ўстановы адукацыі «Беларускі дзяржаўны ўніверсітэт фізічнай культуры» ў 2024/2025 навучальным годзе за кошт сродкаў рэспубліканскага бюджэту плануецца арганізацыя павышэння кваліфікацыі педагагічных работнікаў, якія рэалізуюць вучэбныя праграмы па вучэбным прадмеце «Адаптыўная фізічная культура» для вучняў з асаблівасцямі псіхафізічнага развіцця (парушэннямі зроку, парушэннямі функцый апорна-рухальнага апарата, для асоб з інтэлектуальнай недастатковасцю, РАС, СДУГ).

